
Yak'usda Ooghuni Unzoo-i
Mark "Uk'unéyuzguz-i

John dune too be 'ulh’'en-un Yak'usda ooghuni be
yalhduk
1Ndi khuni unzoo-i, 'i khuni 'udechoo-i Sizi Gri,
Yak'usda ooYe' ghun.
2'Uda’ Yak'usda be nus hoo'enne, ndi Yak'usda
ooghuni ghun uk'unuhiyuzguz-i, 'et nja dutni,
“ ‘Yak'usda "ust'oh, soo zilhts'ai,
'uyoon khuni sha na'a-un ntso tis'alh,
mba lhawhudutileh 'et wheni.’
3'Et 'oho keyoh, 'aw dune lhuhoot'ih-un,
dune 'ultus-un huyih whe,

‘NeMoodihti whuz de uyalh, ooti ooba lhdoodahleh.
Lhutiyalh-un hoonzoo 'ink'ez lhts'e whudiz'a
ooba whulhtsi,” ” hutni.

4'Et 'uhdoja John dune too be 'ulh'en-un, 'aw

dune lhuhdot'ih ts'e oozya 'ink'ez tube' budani',

“Nohlubeshi 'ulh'en-un noheni nahandunoohleh,

'ink'ez too be' "ulhneh, 'aw 'et de za Yak'usda
nohlubeshi nohba "un yutilhdulh.”

5 Ts'iyanne Judea whunat whut'enne 'ink'ez
Jerusalem whut'enne cha tehunindil 'ink'ez John
dune too be 'ulh'en-un huyoozilhts'ai. 'Ink'ez du-
lubeshi ghun hunahuhoolnuk whe nyo 'et 'ukoh
Jordan huwhutni-un toot 'et John dune too bé'
balh'en.



Mark 1:6 ii Mark 1:14

6 'Ink'ez John dune too be 'ulh’'en-un khuna-

i* gha stl'oo-i ye dune unli 'ink'ez 'uzus se be
tsudilh'oo. Tulk'us cho 'ink'ez ts'ihnatl'uz 'ohwhi
zaya'alhinle'.

7 'Et 'ubulhni, “Dune sk'élh'az whusatiyalh-un

sanus dizti' whe 'unt'oh. 'Aw ookechun natl'ool
ooba k'unaitis'uk 'et hoonts'i huba soo 1hé'uzdzoo'.

8 Too be' nohus'en 'et hoonts'i ndun dune 'en
Ndoni be too be' nohtilelh 'ink'ez Ndoni no-
hyéduti'alh.”

Sizi too be' 'lilya 'ink'ez netsudtle tank'us 'Ooneh-
un hukwa yoolhdzih

9'Et sa' iloh hukw'elh'az Sizi Gri Nazaretht ts'e
hainya 'ink'ez 'ukoh Jordan huwhutni-un toot ‘et
John dune too be "'ulh'en-un Sizi too be' yinla.

10 Soo Sizi tooz hanaja ibulh, ndo yak'uz daha'
dankez whutilh'en, 'ink'ez Ndoni dut'ai k'un'a
ndus de Sizi ook'édilts'ut.

11 'Et 'uwhutni, “Nyun sich'oh sYe' inli. Tube
nk'esi', 'ink'ez tube nyulh hoonust'i'.”

12 'Et 'ahoh Ndoni 'en Sizi n'un 'aw dune
lhuhdot'ih-un ts'e wheyalh'a'.

13 'Et dit whunizyat dzin Sizi 'aw dune

lhuhoot'ih-un inda' 'ink'ez Satan tank'us 'Goneh-
un hukwa yoolhdzih. Ts'ant'i 'i cha 'oh ho hoonli.

'Et lizasne whusahandil, 'ink'ez hiba ne'ut'en.

Dine lho ha 'ut'enne Sizi, “Anih,” 'ubtilhni

14 John dune too be 'ulh'en-un, 'ahuyan'ai
hukw'elh'az,
Sizi Galilee ts'e oozya 'ink'ez bubulh yalhduk
nts'en'a Yak'usda ook'line' whut'en-un, 'et huwun.

* 1:6 Ndikhuna-i “camel” huytlhni. T 1:9 Nazareth, Galilee 'oh
whuz'ai.

15 'Ink'ez 'et 'utni, “Ndi khuni unzoo-i 'unt'oh.
'Andit 'awet whusahonzut. '‘Awet nilhdukw
Yak'usda ook'Une' whutit'en whe' hoont'oh.
Lubeshi 'ulh'en-un noheni nahandunoohleh, 'ink'ez
ndi khuni unzoo-i nohba 'alha’ 'oot'e' 'ink'ez
ulhchoot!”

16 'Et Sizi bunghun Galilee taba nuya whe nane
Iho ha 'ut'enne uban'en, Simon 'ink'ez bulhutsin
Andrew bulh Ihembilh tahuyalhdil lho ha' 'ut'enne
hinli 'et huwa.

17'Et "ubulhni Sizi, “Sunih'us, dune ha 'ooht'én-un
whunohdoos'eh si.”

18 'Et 'aho dulembil hiladitni 'ink'ez hik'oh ts'e
oot'en ha huyuntiz'az.

19'Et 'on 'unyaz hahdandil 'et 'uyoonne nane lhul-
hutsinke James 'ink'ez John bulh Zebedee ooye'ke
'enne ubutilh'en duts'i bet dulembil na’hulh'en.

20 Soo Sizi ubutilh'en ibulh, “Anih,” "ubtlhni.
'Et 'awet Zebedee ooye'ke Sizi bulh whehan'az.
Zebedee 'ink'ez yuba 'ut'enne cha 'awet ts'i bet
hudilhts'i whe bughu whehdn'az.

Dune ntsi'-i ooyudinda-un

21 Keyoh Capernaumi huwhutni-un whuz
hoozdil. 'Om bun dzin Lizwif nahulyis dzin,
‘et Sizi Lizwif bulugliz 'et bughu daninya 'ink'ez
whewhubondunilh'e'.

22 Dune vyudants'one tube buba hooncha,
soo ooba" hoont'éh-un k'un'a whe dune
whubodulh'eh, 'aw Moses be ‘'udustl'us
‘uk'unundguzne buk'un'a iloh "utni.

23 'Et 'ilhoghun dune butoh usda-un, 'en ntsi'-i
nududeh-i k'iine' 'ut'en-un, 'aldzul whe "utni,

¥ 121 Capernaum Galilee 'oh whuz'ai.

.24“Sjzi Nazareth whut'en-un ndet nets'a hukwa'
ninzun? Gak netalhtselh ha whusainya? Mbe

inli t'enyunuszun, nyun Yak'usda ba lubeshi ooghu
hooloh-un, 'en 'int'oh.”

25 'Et Sizi hukwa' yudani’ whe ‘uyulhni,
“T"eduzinih whe ooyahanaindaih!”

26 'Et ntsi-i nududeh-i ndun dune yukaootil-
hdzut, 'alhdzul, 'ink'ez yuyahanaja.

27 Ts'iyanne buba hooncha k'et 'et 'ulhodutni,
“Dant'oh-un dune "unt'oh, whutso da' lhts'odusts'o-
un 'et whuneoodulh'eh? Ooghuni be whunujut k'et
ntsi'-i nududeh-i hoonts'i hik'une' 'ut'en.”

28'Ahoh Galilee keyoh whuti whunat whut'enne
Sizi huyulh udants'o.

Sizi lhane dune unduddne soo nd'bulh'en
29 'Et 'awet Lizwif lugliz tendhundil. Simon

'ink'ez Andrew buyoh ts'e hoozdil, James 'ink'ez
John bulh cha whuz hooz'az.

30 Simon oobiz lili k'ut sulhti. Ooyust'e nulwus-i
be Unduda. Sizi whuz oozya ibulh hidani'.

31'Et yughu ninya 'ink'ez yula t'az do yilhchoot.
'‘Ahoh ts'eke so0 'Uja 'ink'ez bugha né'unt'ai.

32 Hulhgha sa y6 whin'ai hukw'elh'az, ndudane
'ink'ez mbene la ntsi'-i nududeh-i k'ine' 'ut'enne
cha Sizi ghu boninla.

33Ts'iyanne 'et keyoh whut'enne dati '{lhuhdzdil.

34 Lhawh didowh dada-i be unduddne, 'enne
Sizi soo na'balh'en 'ink'ez ntsi'-i nududeh-i K'une'
‘'ut'enne, 'enne cha dune yé hanabunanyoot. Ntsi'-
1 nududeh-i 'aw yahoolhduk-un butl'alhtihoo'al
t'ehininzun 'et huwa.

Keyoh Galilee huwhiitni-un, ‘et Sizi Yak'usda
ooghuni be yalhduk

35 '0m bun 'uda' 'awhuz lhuyulhkoh da' 'et
Sizi dudinya 'ink'ez 'az whenya. 'Et nyo keyoh
whuch'a suya, ndet la soo disoh ts'e, whuz oozya.
'Et tenadudli.

36 Simon 'ink'ez duk'ekene te Sizi hikunuta.

37 Nahayilhti whe ‘et 'uhuyulhni, “Ts'iyanne
nkunuta.”

38 'Et Sizi 'ubulhni, “Uts'un keyoh ts'e cha uz-
toodilh huba' hoont'oh 'oh cha dune bulh yatisduk
‘et huba whusasya.”

39 Galilee ndulcho nukéhudizde lugliz totsuk
bubulh yalhduk 'ink'ez ntsi'-i nududeh-i dune ye
hanabunuyukw.

Ooka whulhjtt-un, 'en Sizi soo nd'yinla

40 'TThoghun dune, ooka whulhjut-un, leprosy
huyulhni, 'en Sizi ghu ninya, dugwutsi bé
neninya 'ink'ez yuts'u tédudli dula 'ooneh ha.
“Nyun hukwa' ninzun de, be ilhtus-i 'int'i-i, 'i be
sund'ilhdeh,” yulhni.

41 Sizi yugha té'ninzin yuts'd nudilhni 'ink'ez
yut'aiznai. “Hukwa' nuszun soo na'intneh,” yulhni.

42'Et za nyoon dune ulhjutun soo nd'uja.

43 Sizi khuniti be yulh ydlhduk 'ink'ez 'et za
whenayalh'a'.

44 Nyoon dune natisja whe 'et Sizi 'uyulhni, “Soo
zilhts'ai, 'uyoonne doni' junih! Inyalh ts'e lubret
'en o0ts'inyalh 'ink'ez nyunoolh'en. 'Et 'ants'iya soo
na'inja hukw'élha ndet la Moses ooghuni k'un'a
lubret nts'u hukwa' utni-un, '1 oogha ion'alh. 'Et
ts'lyanne whuntalhtun ts'ih'un soo na'inja.”

45 'Et hoonts'i ndun dune whendja 'ink'ez
ts'iyanne dani' 'on nus huwe yalhduk Kk'et Sizi

'‘aw keyoh dune tundya' ait'oh. 'Inka n'awh dune

Ihuhoot'i 'oh dune unli. Lhelhts'iz de whut'enne
whuz highu lhk'esudil.

2

Dune délhdusni-un Sizi soo nd'yinla

1 'Et hukw'elh'az whutiztutya whe Sizi duyoh
Capernaum ts'e naoosja. Ts'iyanne whulh
"Bhuduzts'ai.

2'Et 'ahoh dune 'ilhuhozdil. Whuz dune lhane
'alhgoh danindil k'et 'aw whuz'di-un hooloh, dati 'i
bulh whudizbun. 'Et Sizi Yak'usda ooghuni ghun
ubulh yalhduk.

3Yalhduk whe dine dune, 'enne 'ilhoghun dune
délhdusni-un Sizi ts'un hitizkai.

4Whuz dunelhaik'et 'aw Sizi hiyénghun nedodilh
ait'oh. 'Inkando bun'ik'ihinilhti 'ink'ez soo ndet la
Sizi 'unt'oh-un at'en, whuz ndun dune délhdusni-
un ndus de yuk'usti-i, 'i bulh hukwu huyankai.

5 'Et Sizi dalcho-i be hit'aninintan t'eooninzun
'et huwa ndun dune délhdusni-un 'ulhni, “Hadih
ts'oodun nlubeshi ts'iyawh mba hooloh suli'.”

6 Whulohne Moses be udustl'us 'uk'undguzne,
‘'enne nyo 'et hudilhts'i 'ink'ez "uhininzun,

7 “Mbe na'dunudzun whe 'utni, Yak'usda ch'az
yalhduk. 'Aw 'oh dunene lubeshi n'un hutoolhdilh
ait'oh, Yak'usda 'en za lubeshi n'un tulhdilh whe
'unt'oh.”

8 'Et Sizi duyughi be daja huninzun
t'ewhuninzun 'et 'ahoh 'ubulhni, “Dahoont'oh huwa
'oh te nuni nahzut?

9 Ndet 'uk'enus huwa lhthoolna' ndun dune
délhdusni-un 'udutasnelh, ‘Nlubeshi mba n'un tis-
dil,” k'us ‘Dunadindaih 'ink'ez ninya?’

10 Whunoh untistun, yinka dune ye', 'en njan
ndi yun k'ut lubeshi n'un tulhdilh-un ooba
hoont'oh.” 'Inka ndun dune délhdusni-un 'ulhni,

11 “Nyudusni, ookw'usinti-i ilhchoot 'ink'ez nyoh
ts'e naindalh.”

12 Ts'iyawh hinilh'en whe 'a ho dunadija,
yuk'usti-i yilhchoot 'ink'ez ts'iyanne nalh
whendja. Soo ts'iyawh buba hooncha 'ink'ez
Yak'usda hidalhti' 'ink'ez "uhttni, “’Aw whutsoda'
‘et duhoont'oh-un lhts'uhoos'en.”

Sizi Levi, “Anih,” yulhni
13 'Et cha za Sizi taba ts'e nadosja. 'Tlhozdilne
highu nindil whe 'et whubodulh'eh.

14 'Et Sizi 'oh whuya uyalh whe Alphaeus ooye'
Levi, Capernaum whenkuti huwunli ha sooneya
nalhdzooh-un, 'en Sizi yutilh'en ‘et "uyulhni,
“Sunanyalh.” 'Et Levi dudinya 'ink'ez hik'oh
ts'e oot'en ha yuntizya.

15 Hukw'elh'az 'et Levi ooyoh lhanne ndunne
sooneya nalhdzoohne 'ink'ez lubeshi 'ulh’enne,
Sizi yugha hodul'ehne cha 'et bula na'ut'alh.

16 'Et Moses be' 'udustl'us 'uk'unundguzne 'ink'ez
Pharisee didowhne, Sizi hinilh'en nyoonne
lubeshi 'ulh'enne, 'ink'ez sooneya nalhdzo6ohne
bula na'ut'alh. Nyoonne Phariseene Sizi yugha
hodul'ehne hubuhoodulhkut, “Dahoont'oh huwa
ndunt'dhne bula 'a'alh?”

17 Sizi buddants'o 'ink'ez 'ubulhni, “Mbene la soo
"Unt'ohne 'aw yoo be duyun-un halhe'hunizun,
mbene la ndudane, 'enne za yoo be duyun-un ka'

huninzun. 'Et whuz un'a si cha dune ts'ih'un
‘unt'oh na'dunudzunne ba whusalhusyal, lubeshi

'ulh'énne lht'anahunoodilh hubudutésnelh ‘et
wheni whusasya.”

Dune soo huhooni-un hukwa hoodulhkut

18 'Et John dune too be 'ulh'en-un yugha ho-
dul'ehne 'ink'ez Phariseene bugha hodul'ehne cha
soo huhoonih whe 'uyoonne Sizi highu nindil
'ink'ez 'uhuyulhni, “’Et ddhoont'oh huwa John dune
too be 'ulh'en-un yugha hodul'ehne 'ink'ez Phar-
isee bugha hodul'ehne soo htuhoonih 'et hoonts'i
nyun ngha hodul'ehne, 'enne gak?”

19 Sizi 'ubulhni, “Andit lhghuskéne ba ndye
'ul'en de, ndunne bughu nusdilne soo huhoonih
la nahzun eh? Ndun dune oo'at whuzdli'-un, 'et
butoh usda de, 'aw nduhdoneh ait'oh.

20 'Et hoonts'i whusaootilts'ulh ndet la ndun
dune 'at ut'i-un bughu nayitalchulh. 'Et dzin

whusahoolts'ut de, 'oh de za soo htthootanih.”

21 “Aw 'ilhoghun naih 'andidi-i naih jut be
naoolhkut ait'oh. 'Et nduja de, ndi naih 'andidi-
1 be nalhkut-i, nyoo naih jut nalhkut-i bulh
hanaitich'ulh 'ink'ez 'on nus hooncha tileh.

22 'Et whuz un'a 'aw 'ilhoghun ts'ekoo too',
'‘awhuz 'ut'en-i, 'uzus '"ujut-i be huyoolhdzeh huba
lhe'hdot'oh. 'Et nduhuyinla de nyoo ts'ekoo too'
zus 'ujut-i ook'otaltulh 'ink'ez nankilt'oh ts'ekoo

too' 'ink'ez 00ZUS bulh ninta’' tit'elh. Ts'ekoo too’
'awhuz 'ut'en-i 'uzus 'andidi-i be 6oldzeh huba'
hoont'oh.”

Nahulyis dzin hukwa' hoodulhkut

23 'Et doo cha nahulyis dzin 'uhoont'och whe,
Sizi 'ink'ez yugha hodul'ehne tubulh tl'o k'ut 'oh
whuya hidulh whe, tl'o mai' hoonuyin.

24 'Et Phariseene Sizi 'uhuyulhni, “Nilh'en
dahoont'oh huwa ngha hodul'ehne nats'ulyis dzin

‘et 'uhut'en? 'Aw 'et nduhoot'en huba lhe'hoot'oh.”
25 Sizi 'ubulhni, “’Aw lakw hukw'u yalhulhdih

David daja 'oh da', yoo'alh-i hooloh whe yulh
"Ut'enne te buye'ilts'ul whe 'et 'uja,

26 Yak'usda ooyoh 'et daninya 'ink'ez nyoo lhes
Yak'usda gha t'aih-i, 1 yu'alh 'ink'ez yulh "ut'enne,
‘enne cha huyan'al. Lubretne 'aw 'enne za
huyoo'alh huba' hoont'oh, 'ethoonts'i David 'inkez
yulh 'ut'enne cha nduhuja. 'Oh da' Abiathar 'en
lubretne bumoodih unli whe' hooja.”

27 'Et Sizi 'ubulhni, “Nahulyis dzin dune whe
soo' hoot'e' ha 'oohoolya, 'ink'ez dune, 'enne 'aw
nahulyis dzin huba lhe'hilnel.

28 'Et huwa yinka dune ye', nahulyis dzin 'et
hoonts'i hukwa' ninzun k'un'a 'ut'en.”

3

Sizi Gridune oola tinduda-un soo na'yinla

1'Et Sizi Lizwif bulugliz ts'e nadosja. 'TtThoghun
dune oola 'aw ye nulhé'ust'en-un, 'et usda.

2'Et Phariseene tube Sizi highunli nahulyis dzin
tilah nyoon dune ka unli-un nayoolhyih, hukwa
hik'ého'alh-un, 'et hukwa highunli.

3 Sizi nyoon dune oola ka unli-un 'ulhni,
“Dunadindaih 'ink'ez ndiz nus inyalh!”

4 'Et Sizi uboodulhkut, “Neghd whunt'ai eh
nahulyis dzin, 'ula’ ts'utinelh k'us "'uts'uduntalhda,
uztilhyih k'us gak uztilhtselh?” 'Aw daja lhodinel.

5 Sizi tube hunilch'e whe butunuyt'en ‘et
hoonts'i whudulhyoh bugha té'ninzun, stabe butsi
dunuts'un. 'Et nyoon dune ka unli-un yulhni,

“Lhts'edilnih!”  Nyoon dune lhts'edilhni ibulh
'ilhoghi oola k'un'a soo nd'uja.

6 'Et 'ahoh Phariseene nyo lugliz tendhundil
'ink'ez Herod didowhne bulh highu yalhduk
nts'en’a Sizi hituzilhghelh 'et wheni lhahoduleh.

Tlhozdilne bunghun taba hudilhts'i

7'Et cha za Sizi yugha hodul'ehne tubulh Galilee
bun ts'e ndhoosdil. Galilee keyoh whut'enne
whuz huyoonizdil 'ink'ez lhelhts'iz de keyoh ts'e
haindilne tubulh. Judea ts'e haindilne cha,

8 Jerusalem whut'enne cha, Idumea ts'e
haindilne cha, Jordan koh whanyan whut'enne
cha, 'ink'ez ndunne Tyre 'ink'ez Sidon whut'enne,
‘enne cha, ts'iyawh Sizi highe' 'ilhozdil lhat te
ne'ut'en huyulh "udants'o 'et huwa.

9 'Tlhozdilne huldlai ‘'ink'ez Sizi huyulh
lhedindil 'et whuch'a yugha hodul'ehne, “Ts'i
sba lhaddhleh,” 'ubulhni.

10 Lhane nduddne soo na'binla 'ink'ez 'uyoonne
hit'adonalh hukwa' hut'en

11 'ink'ez mbene la ntsi-i nududeh-i
buyudindane, Sizi hitulh'ih te, hibut nachanuldulh,
'ink'ez hahuzulh whe 'uhutni, “Nyun Yak'usda
ooYe'inli whe 'int'oh.”

12 'Et Sizi khuniti be ndunne ntsi'-i nududeh-i
‘ubulhni, “Khun mbe 'ust'oh doohtni' junih!”

I

Whunizydne 'on 'at nane, ‘'enne Sizi ‘et
'utahdbanla
13 Shus k'ut ndo whenya whe mbene la buka'
ninzun 'enne buka' dani' 'ink'ez hits'o whusaindil.
14 Whunizydne 'on 'at nane, 'enne 'utahdbanla.
“Sulh '6oht'e' ha 'utahanodhisdla,” 'ubulhni, “Dune

bulh yatilhduk ha nohtis'alh

15'ink'ez ntsi'-i nududeh-i dune ydhananoohyoot
'ink'ez dune soo naboolh'en-un, ‘et no-
htl'ah6os'ai.”

16 Ndunne whunizyane 'on 'at nane, 'enne
'utahdbanla Simon, 'en Sizi “Peter” naidutni.

17Tames 'ink'ez bulhutsin John Zebedee ooye'ke
‘enne Sizi Boanerges nabuddatni, ndi 'oozi'-i
“huskéne” ni whe "utni;

18 Andrew, Philip, Bartholomew, Matthew,
Thomas, James Alphaeus ooye', Thaddaeus,
Simon huwu dadodit'owh-un,

19'ink'ez Judas cha 'en Sizi be nad'oodutakulh-un.

Netsudule Sizi Gri ooyudinda hutni

20'Et yoh ts'u ndhoosdil. 'Et doo cha za 'ilhozdilne
huldlai k'et Sizi 'ink'ez yugha hodul'ehne bulh
'uhuti'ulh, 'et hoonts'i 'aw 'uhooneh ait'oh.

21 Lhane dune 'uhutni, “Beni hoolel” hutni
'ink'ez ook'ekene huyulh udants'o whe hika natis-
dil dudeni yit ninta' 'oot'en whuch'a.

22 Moses be ‘'udustl'us ‘'uk'unundguzne,
Jerusalem ts'u haindilne, 'enne 'uhutni, “Beelzebul
ooyudinda 'en yugha Oonin'ai huwa 'ut'en ntsi'-i
nududeh-i bughu whenabunuyukw.”

23 'Inka Sizi, “’/Anih,” hubulhni, 'ink'ez bubulh
nawhulnuk highahodool'eh ha, “Nts'en'a netsudule
dich'oh naduduntijulh?

24 Keyoh whut'enne lhch'az nehudindil 'ink'ez
lhehundil de, 'et keyoh gak whutale,

25 k'us 'ilhoghun yoh whut'enne lhch'az
nehudindil de, 'et yoh whut'enne ts'iyawh
yahitadulh.

26 'Et ntsi'-i nududeh-i lhch'az nehudindil de, 'aw
sa' 'uhoot'e' ait'oh lhch'a nahusdil 'ink'ez la gak
hoole'.

Mbene la Ndoni ch'az ditni be yalhdukne, ‘aw
buba whunaoodootnoh ait'oh
27 “Dune ulhtus-un ooyoh dahd' danyuz 'ink'ez
te'dolelh nehooloh, 'udechoo dune ulhtus-un yul-
hghel de, 'et de za yughu té'tilelh.

28 Soo ts'th'un nohdusni, ts'iyanne dune bu-
lubeshi cha 'ink'ez Yak'usda ch'az yaduk-un cha
ts'iyawh buba n'an whutildulh.

29 'Et hoonts'i mbene la Ndoni ch'az yalhdukne,
‘'enne 'aw bulubeshi buba n'un yutoolhdilh ait'oh,
'ilhiz wheni lubeshi hut'i.”

30 Sizi ubudani'-un, 'et huwa ndunne Moses
be 'udustl'us 'uk'unundguzne 'uhutni, “Ntsi'-i
nududeh-i ooyudinda!”

Sizi ooloo 'ink'ez bulhutsinke hits'u tidulh

31 'Et Sizi ooloo 'ink'ez bulhutsinke te
whusahdandil yoh yoo 'az ts'e, 'et nddilhya whe
yoh ts'e khuni hits'o tl'ain'ai.

32 Dune 'ilhozdilne Sizi hinat dilhts'i 'ink'ez 'et
‘uhuyulhni, “Nilh'en nloo 'ink'ez nyulhutsinke n'at
'az 'uhut'en 'ink'ez nka' hoodulhkut.”

33 'Et Sizi 'ubulhni, “Mbe la sloo k'us mbene la
sulhutsinke?”

34 Ts'iyawh dilhts'ine butuntyuz'en 'ink'ez 'utni,
“Whunulh'en njan ndunne, 'enne sloo 'ink'ez sul-
hutsinke cha "'uhint'oh.

35 Mbene la Yak'usda k'ine' 'ut'en unli-un, 'en
sulhutsin, sulhtus, 'ink'ez sloo 'uhint'oh.”

4

‘A'nulé-un oogha whtits'odul'eh
1'Et bunghun Galilee huwhtni-un, 'et doo cha
za'ilhozdilne Sizi higha dozdil 'ink'ez hubodulh'eh.

'TThozdilne huldlai k'et ts'i bet tl'adida’. 'Et ndanus
le dodikelh whe 'et whuts'un 'ilhozdilne taba
nodilhya whe hubodulh'eh.

2 Lhat-un whe hukw'u bubulh nawhulhnuk
huwa ha hodool'eh 'et wheni.

3 “Soo zulhts'ai 'ilhoghun 'a'nule-un, 'a'untilelh
ts'u whenya.

4'Et 'a'nule whe ooloh ti nandnkat. 'T dut'aiyaz
whusahdndil 'ink'ez ts'iyawh hinildil.

> 'Et ooloh tse toh nandnkat, 'ankw'us yunyaz
hooloh-un, 'et huwa 'ahoh hanuski.

60oghih hooloh 'ethuwa hasain'ai whe ts'iyawh
yanudizgi 'ink'ez gak suli'.

7'Et ooloh cha whus cho taninkat. 'T cha whus
cho whutoh bulh hainanyai bulh lhéwhultloh
'ink'ez 'aw halhniyil.

8 'Et 'onghoh-i yun unzoo-i k'ut nandnkat whe
soo hananyai 'ink'ez oomai' whulukhi tat whu-
nizyai (30) oomai' suli', whulukhi lhk'utat whu-
nizyai (60) oomai' suli', 'ink'ez whulukhi whu-
nizyat whunizyai (100) oomai' suli'.”

9'Et Sizi 'ubulhni, “Mbe la oodzo hoonine, 'enne
huyoozdlhts'ai' huba' hoont'oh.”

Oogha whits'odul'eh-i, 't di unli whe' 'unt'oh?

10 'Et Sizi dich'oh "Unt'oh whe whulohne
yoozalhts'ai'ne whel'ane bulh Sizi higha 06ozdil
'ink'ez 'uhuyulhni, “Ddja dani'-un, 'et neba hukw'u
nuhilhye'.”

11 Sjzi ndubulhni, “Nts'en'a 'utinelh Yak'usda
dudune'ne hik'ine' 'ut'en-un, 'andit whuts'un
dune ch'a nona'i. 'Et 'andit ts'iyawh nohba
hahonla t'eoonoohzeh ha, 'et hoonts'i 'uyoonne
dune, 'enne higha hddool'eh k'un'a za bubulh
yaduk.

12'Et huwa:

‘Honilh'en 'et hoonts'i la 'aw lhuhuhoos'en oole'.

'Uhoozilhts'ai ‘et hoonts'i la 'aw
t'elhuhonoosze.

'Et bubeni tadodilts'ut 'ink'ez Yak'usda ts'u ndhulh'a
de 'et bulubeshi buba "an yutilhdulh.” ”

‘A'nule-un oogha whiits'odul'eh-un, ‘et Sizi neba
hukw'u nuhtilhye'

13'Et Sizi 'ubulhni, “Ndi oogha hddulh'eh-un, 'aw
ts'ih'un nelhuwhu'al de, 'et nts'en'a suba 'oohne
‘uyoo oogha hodutilh'eh-un ts'th'un neootah'alh?”

14 'Et Sizi ndubulhni, “Yak'usda ooghuni 'i
‘uyulh'en 'd'nule-un 'ainule, 'et whuz un'a Yak'usda
ooghuni 'uhuyulh'en.

15Whuloh te Yak'usda ooghuni ti nanukat, 'i hid-
its'o te, 'et 'ahoh Satan khuni budzi bughu yilhchuk.

16 Ndi ndai da' tse toh 'anilya, ndunne 'i k'un'a
za 'uhint'oh. Ndi Yak'usda ooghuni hidits'o 'ink'ez
soo 'ahoh huhdont'i' whe huyilhchuk.

17 'Et hoonts'i didutch'oh 'aw bughih hooloh
le'hint'oh. 'Et huwa 'atsulyaz za buba 'alha’
hoont'oh. 'Ink'ez ndi khuni 'i gha dzoh nuhudeh
'ink'ez 'onghohne buch'az huditnih. 'Et huwa 'aho
ndi khuni hiladutnih.

18 Ndaila whus toh 'anankat-i le'unt'ohne, 'enne
ndiz un'a 'uhint'oh.

19"Enne khuni hidits'o, 'et hoonts'i ndi yun k'ut
huwu ni udli-un, ndi yun k'ut hoonzoo' hoont'oh-
un, 'ink'ez ndai la ndi yun k'ut huhdont'i' tune'
hut'en-un, 'et 'i ts'iyawh whus cho 'i be bulh
lhe'ullhuk. 'Et huwa 'aw lhadulyane hoole' ait'oh.

20'Et whulohne yun unzoo-i k'ut nanankat 'i un-
duhult'oh Yak'usda ooghuni hidits'o, huyilhchuk,
'ink'ez dudzi yo-un nehidi'aih, 'et oomai' whulih.
Whulohne tat whunizyai (30), whulohne lhk'utat
whunizyai (60), 'ink'ez whulohne cha whunizyat
whunizyai (100).”

Too dizk'un kw'uz yo yudin'ai-i Sizi yughu yalh-

duk

21 '0On 'un Sizi ndubulhni, “Too dizk'un dune
dainin'ai 'ink'ez yuk'uz yond'diz'ai tilah k'us lili t'a
tilah 'aiyan'ai? 'Awundooh! Hukw'us'ai-un, ‘et
hukw'éyi'aih.

22'Ethuwa ndaila whu'iz 'unt'oh-i, ts'iyawh ts'et
hatikulh.”

23'Et Sizi 'ubtlhni, “Mbe la oodzo hoonine, 'enne
huyoozdlhts'ai' huba' hoont'oh.”

24'Et cha ndubulhni, “Huwahli 'ink'ez soo cho soo
zulhts'ai de, soo la oogha hddoolh'eh whuz un'a za

Yak'usda 'on 'un chala nohla'ooneh.
25 Mbene la sghuni soo cho huyoozilhts'aine,

‘enne 'on 'un cha huyootuzalhts'ilh 'ink'ez higha
hodutil'eh. 'Et bugha whutat'alh 'ink'ez mbene la
lhuhuyootuzalhts'ilhne, 'enne sghuni hidants'o 'i
hoonts'i hinaoodutilnoh.”

Hanlyeh-i oogha whiits'odul'eh

26 'Et Sizi 'utni, “Nohbulh nadéowhutiznuk
Yak'usda ook'ine' whut'en-un, 'et huwun dune
lhé'ut'en 'anulye-i 'anule whuz un'a 'unt'oh.

27 'Et hukw'elh'az 'ulhdzis usti 'ink'ez dzenis
‘et n'awh ne'dut'en, 'et ndulyiz whe 'ainanla-i

ook'unodnultalh 'ink'ez haniyeh ‘et hoonts'i 'aw
t'eoonuszun dat'en whe hanulhyih.

28'Et yun 'i gha hanulhyih 'ink'ez oomai' whulih.
‘Udechoo yun ghunuki 'et nuyih 'ink'ez dinyiz lhih
te oomai' whulih.

29 'Et oomai' nut'ih te 'et dune lufoo be yut'us
'‘awet hd' nukat newhuninzut 'et huwa.”

Haniyeh-i Mustard huyulhni 't oogha whtits'odul'eh

30 'Et Sizi 'utni, “Daja uzdutinelh whe Yak'usda
ook'ine' whut'en-un, 'et hukw'u nuts'ahulhye' whe
higha hddool'eh 'i ook'Unats'otilnuk?

31 'Uk'enus 'anulye-i nintsool-i, 'i mustard
huyulhni. 'Tdune yilhchuk 'ink'ez 'ainulih.

32'Et hanulhyih te, 'ink'ez dilhtan-i 'uk'enus "udil-
cholhih oozischum dincha whe lhts'enunulhye' ‘et
dut'aiyaz yutoh net'o ulih.”

33 Lhat-un higha hédool'eh ha bubulh yalhduk
ddhoolcho-i be t'ehontizeh-un, 'et za hukw'u

bubulh nawhulnuk.
34 Higha hddool'eh-i, 'i be za bubulh yalhduk

‘et hoonts'i dich'oh "uhint'oh te yugha hodul'ehne,
‘enne soo cho buba hukw'a nuhulhye'.

Whudutilhts'ut whe Sizi whudilhghel
35'Et hulhgha za Sizi yugha hodul'ehne "abulhni,
“Nyan tadatus ts'e uztooke'.”
36 'Inka 'ilhozdilne buch'a nahusdil yugha ho-
dul'ehne ts'i be handil, Sizi 'uda' ye usda-i, i be
nyan hutizki 'uyoo ts'iyaz cha bubulh tizkat.

37Khunsul nilhts'i ulhtus tizts'i whe tatsi dincha
K'et ts'1 be tadutih 'ink'ez 'ankw'us too be when-
dunimbun.

38 'Et Sizi ts'l niz ts'e 'et tse'alh k'ut tsenilh'al
'ink'ez nanisti. 'Et yugha hodul'ehne ts'e

nahinilhdzut 'ink'ez 'uhuyulhni, “Nehodulh'eh-
un, 'awet yats'itadla 'aw neghu ni lhinloh?”

39Sizi dudinya whe too k'ut nilhtsi khuni ulhtus-
i be hukwa' yudani', “Nilhts'i, 'etsul 'ineh,” 'ink'ez,
“Tatsi nulhozina,” 'ink'ez 'et 'awet dinghel.

40 'Et Sizi yugha hodul'ehne ndubulhni, “Da-
hoont'oh huwa stabe nulhjut, 'aw eh bé 'alha’
hoont'oh-ilhuht'ih whé aht'oh?”

41 'Et tube whéhunilhjoot 'ink'ez "ulhodttni,

“Dant'oh-un dune unli whe 'unt'oh? Nilhts'i
'ink'ez tatsi bulh hoonts'i yuk'une' 'ut'en.”

S

Dune ntsi-i nudtudeh-i ooyudults'i-un Sizi S00
nd'yinla
1'Et bun k'ut nyan hoozki whuz Gadarenne
bukeyoh ‘et "Uhoont'oh.
2S00 Sizi ts'i bé hainya ibulh 'ilhoghun dune tse
bet dune 'adinla-un whuz de hainya.
3Ndun dune tel'en ntsi'-i nududeh-i, 'i ooyudinda

'ink'ez ts'un k'ut 'et whut'i. '"Aw dune lhuztih tl'ool
be hoonts'i whehidolht'i ait'oh.
4 Lhat whe oola 'ink'ez ooke bulh huyulhghelh

‘et hoonts'i 'oh totsuk lhuztih tl'ool k'unuyuch'us
'ink'ez lhuztih ooke be lhulh'oo-i, 'i cha yayalh'us.
Ulhtus k'et 'aw dune hich'a’ oolhdeh ait'oh.

5 Dzin 'ink'ez 'ulhdzis 'i bulh ts'un k'ut whutoh
'ink'ez nddist'ai-un, 'oh nuya whe 'aldzul 'ink'ez tse
be oodudut'as.

6 Dzoh nilhdza'-un, 'et yughusyin whe Sizi yu-
tilh'en. 'Ahoh yuts'u tilhgai 'ink'ez dugwut si be
yubut nachanitno,

7 'ink'ez soo ‘'ultus-un ‘'aldzul whe ‘'utni,
“Sizi 'uk'enus Yak'usda ooYe' ndet sts'u hikwa'
ninzun. Yak'usda 'int'oh 'inka nts'u tédusdlih dzoh
nusilhdzut iloh.”

8 'Et ndutni whe Sizi ndiyulhni ntsi'-i nududeh-i
ndun dune ooyahanaindaih.

9'Et Sizi yoodulhkut, “Ndai la nyoozi'?” yulhni.
'Et 'utni, “Legion, 'i soozi' 'unt'och. 'T lhane
lhuganne 'uts'int'oh ni whe 'utni.”

10 'Et ntsi'-i nududeh-i Sizi soo yuts'u tédudlih,
“Njan keyoh whuch'a netolh'a’ junih,” yulhni.

11Dzulh enghoh 'et gugoos lhai 'et 'a'alh.

12 'Et ntsi'-i Sizi ts'u tehududlih n"inne gugoos
‘'enne buts'u néilh'alh 'et de la buyuzdoodeh.

13 'Et huwa 'ahoh Sizi butl'ahdn'ai ntsi'-i
nududeh-i dune yuts'a hanadide 'ink'ez gugoos
'l yudande. Gugoos 'ankw'us 2,000 'unt'oh, 'i
ts'iyawh whengholghaz 'ink'ez too yanghan.

14 'Et nyoonne gugoos ghunline whehilghaz
'ink'ez keyoh whutakhuni hunin'ai. 'Et lhane
whusaindil dahooja hontilh'elh ha.

15 'Et Sizi highu nindil 'ink'ez dune hinilh'en
ntsi'-i nududeh-i ooyudults'i inlé'-un, 'et hukw'usda
beni oogha ndadilts'ut 'ink'ez soo dint'oh cha
‘unt'oh. Buba hooncha k'et tube whéhunilhjoot.

16 'Et mbene la hon'énne, 'enne dune huddani'
ndun dune ntsi-i nududeh-i ooyudults'i inlé'-un
dajala 'ink'ez gugoos ghun cha.

17 'Et Sizi highu tedudli bukeyoh whuch'a
nadoja' ha.

18 'Et Sizi ts'i be nadaih 'et ndun dune mbe la
ntsi'-i nududeh-i ooyudults'i inle'-un, 'en Sizi yuts'u
tédudlih, “Nyulh '6osneh,” yulhni.

19 'Et Sizi, “’Awundooh,” yulhni 'ink'ez 'uyulhni,
“Nyoh ts'un naindalh 'ink'ez nk'ekene te hubudini
dalcho 'i be la nyuMoodihti nts'un oodzi tUnzoo
'ink'ez dalcho 'i be nla 'uja.”

20'Et ndun dune whendja 'ink'ez whunizyat-un
keyoh 'et whutulhuséya Sizi daiyinla whe yula 'uja
'ubulhni. 'Et mbene la yudits'one ts'iyawh buba
hooncha.

Sizi Jairus ootse' dunaidilhti 'ink'ez ts'eke Sizi
yunaih t'aiznai-un

21 'Et Sizi nyan tadatus ts'e whenahiki 'ink'ez
bunghun whuzih Ihane dune higha 6ozdil.

22 'Et Lizwif bulugliz whumoodih Jairus
huyudlhni 'en yughu ninya 'et Sizi yutilh'en whe
yubut nachdniti.

23 'Ink'ez tube cho yuts'u tédudlih, “Ustse'yaz
'‘awet datitsa, sulh naint'us 'ink'ez ook'udodlni sih

$00 na'ootne 'ink'ez khoona' sih.”
24 'Et 'awet Sizi yulh nétist'az. 'Et whuz lhane

dune yulh tizdil K'et Ihts'un un'a huyulhedindil.

25 'TThoghun ts'eke tube dzoh nuzut whunizyat
'on 'at nat yus k'ut 'et duwhulyiz whe 'uskai'
‘uyulh'en-un,

26 yoo be duyunne lhane cha hukwa' huyalh'en.
Duzooneya ts'iyawh gak yulhtsi 'et hoonts'i nus za

lhe'inelh.

27'Et Sizi yulh tdants'o 'et huwa dune toh Sizi
yut'a ts'e yugha ninya 'ink'ez oonaih yut'aiznai.

28 “’Ants'i oonaih 'i te oot'aizasnai de 'et de la soo
na'oosneh,” dich'oh 'et nduninzun.

29 'Inka Sizi yunaih 'i yut'aiznai ibulh 'et 'ahoh
‘uskai' 'uyulh'en-un ‘etsul 'uja 'ink'ez ‘'ahoh
t'éoonanzin whe dzoh nuzut-un soo na'uja.

30 'Et 'ahoh Sizi t'éoonanzin yé ulhtus ye dune

la'ut'en-i ooloh oots'ahadilts'ut. 'Et 'ilhozdilne
buts'u nalh'a 'ink'ez 'utni, “Mbe whe 'uja snaih

yut'aiznai?”

31 Ink'ez yugha hodul'ehne huyulhni, “Dadini
whe' dini? Lhe'ultsuk 'ilhozdilne lhane whe nyan
do hahunildo 'ink'ez, ‘Mbe 'uja snaih yut'aiznai
dini?’ ”

32'Et hoonts'i Sizi mbe 'uja-un yukuyu'en.

33 'Et nyoon ts'eke daja whe soo na'uja
t'eoonanzin whe butahainya whenuljut k'et dutlut
'ink'ez Sizi yubut nachaniti 'ink'ez khuni 'alha’
‘unt'oh-i be ts'iyawh yulh nahoolnuk.

34 Sizi 'uyulhni, “Stse' be 'alha’ hoont'oh-i int'i 'et
huwa soond'inja. Ndzi hoont'i' whe natonja' 'ink'ez
ndai la be dzoh ninzut-i soo nd'ontneh.”

35 'Et 'awhuz Sizi nusiyilh whe khuni na'ane
Jairus ooyoh ts'e haindilne 'uhuyulhni, “Ntse'yaz
dazsai, ndun dune hodulh'éh-un di ha 'on 'un
ooghu tédinlih?”

36 'Et Sizi 'aw 'oh cha lhnizun daja hutni whe
ndun lugliz whumoodih 'uydlhni, “Aw whéniljut

hoonts'i 'ants'i mba 'alha hot'e'.”
37'Aw 'uyoonne dune dulhulhtildulh ndunne Pe-

ter cha, James cha 'ink'ez bulhutsin John cha,
‘enne za hiyulh tizdil.

38'Et 'awet Lizwif lugliz whumoodih ooyoh ts'e
hoozdil 'et Sizi whunilh'en ndulcho whe tahuditni
'ink'ez tso yahalhduk.

39 Sizi yoh daninya 'ink'ez 'ubulhni, “Di ha sdabe

tddahtni 'ink'ez ahtso? Ndun ts'oodun 'aw dalhitsal
'ants'i usti whe 'unt'oh.”
40 'Et 'awet ts'iyawh highudloh. 'Inka ts'iyawh

tenabunilh'a'. Ts'oodun ooba 'ink'ez ooloo bulh

hubilhchoot, yugha hodul'ehne tane cha 'ink'ez
ts'oodun sulhti ts'e daninya.

41 'Et ts'ekeyaz yula ilhchoot 'ink'ez ‘uyulhni,
“Talitha koumi,” 'et dakelh Kk'un'a, “Ts'ekeyaz
dunadindaih nyudusni,” ni whe "utni.

42 'Et 'ahoh dunadija 'ink'ez nddinya. Nyoon
ts'ekeyaz whunizyat 'on 'at nat be yus k'ut 'et
nduhooja whe soo ts'ih'un buba hooncha.

43 Sizi soo khuni ulhtus-i be 'ubulhni, “’Et dune
dohni' junih, 'ink'ez hoonliyaz yuti'ulh-i oogha
Ooh'alh,” 'ubtlhni.

6

Sizi Nazareth whut'enne ch'a hinilhjoot

1'Et Sizi nyo usda-un whuch'a nasja 'ink'ez
dukeyoh ts'e whenaja. Yugha hodul'ehne cha
huyulh whenadil.

2 Nahulyis dzin 'et Lizwif bulugliz whubo-
dulh'eh whe lhane dune 'et dilhts'ine hidants'o
whe tube buba hooncha 'ink'ez 'uhutni, “Ndun
dune nts'ez de hahonla whe 'utni? Ndi whunih-i
be nts'ez dehahodnla whe "'utni? 'Et nts'en'a 'ut'en
sdabe huwa 'it'en te ne"at'en?

3 Yoh 'uwhulh'en-un, 'en iloh lakw "unt'oh?
Mary ooye' 'et bulhutsinke cha James, Joses, Judas,
Simon, 'ink'ez bulhtuske cha iloh nja huwhut'i?”
'Et 'inka hits'u disnih.

4 'Et Sizi 'ubulhni, “Yak'usda be nus hoo'en-
un yalhduk te ndulcho whe hidilhti', 'et hoonts'i
ookeyoh whut'enne, soo didutch'oh oonadneke
'ink'ez ooyoh whut'ine cha, 'enne za lhuhidilhti'.”

>'Et huwa nyo 'et Sizi 'aw huwa 'it'en te ne'dot'en
ait'oh, 'et hoonts'i whulohne ndudane, 'enne za
buk'udilhni whe soo na'bulh'ih.

6'Et ndunne 'aw be 'alha’ hoont'oh-i lhahuyit'ih,
‘et Sizi ooba hooncha. 'Ink'ez whunat keyoh 'oh
nuya 'ink'ez dune hubodulh'eh.

Yugha hodul'ehne whunizyane ‘on 'at nane,
‘enne Sizi whébalh'a'

7'Et 'awet nyoonne whunizyane 'on 'at nane,
“Anih,” hubuddani'® 'ink'ez nane hinli whe lhel-
hts'un whebalh'a’. 'Ink'ez hiye ulhtus-i bugha
nin'ai ntsi'-i nududeh-i dune yudults'ine buts'a
handahinooyoot ha.

8 'Ink'ez khuni ulhtus-i butl'adan'ai, “Tih'us ts'e
hoonli te toohla' junih! T'alh-i cha, 'ézdla-i cha,
k'us sooneya te bulh tsudolh'oo junih! Tuz 'i za
dutdohtan.

9 Be kets'alh'a-i 'ink'ez dzoot'an 'ilhiz be stthke-i,
'i za be '6ohneh.”

10"Et 'udun cha 'ubulhni, “Keyoh nah'az de dune
duyoh danoh honilhti de, 'et yoh 'et 'oohke' 'uts'un
keyoh ts'e tih'us whuts'un.

11'Et keyoh nendh'az-un dune nohtsu hdédilh'oh

de k'us lhunohodusts'o de huwu natéoht'as 'ink'ez
whulez ch'a nohke nadohghat. 'Et la dahuja-un

t'ehonoozeh. Ts'ih'un nohdusni Sodom 'ink'ez Go-
morrah whut'enne sdabe hintsi'. 'Udék'ez dzin
de huyé dzoh nutizut-i ba nus 'et mbe la lhuno-

hdusts'one dzoh notizut.”
12 'Et 'awet whehdandil 'ink'ez dune Yak'usda
ooghuni be bubulh yahulhduk, “Nohlubeshi ch'a

Iht'ananoohdilh,” hubuhtni.

13Lhane ntsi'-i nududeh-i ooghu dilhts'ine bughu
whendabonanyoot 'ink'ez dune lhane unduddane khe
be 'ubuhulho whe soo na'buhalh'en.

* 6:7 'Enne whel'a'ne 'uhint'oh.

John dune too be 'ulh'en-un, 'en hizilhghi
14 'Et 'awet bulerwe Herod huyulhni-un yulh

Udants'o Sizi dulcho whe bulh nukhuni uzut.
'Ink'ez 'utni, “John dune too be 'ulh'en-un 'ut'en.

Dazsai inle' 'ink'ez nahitna' 'et huwa Yak'usda
ye ulhtus -i ooghi diz'ai whe "at'en whunul'en te

ne'ut'en.” . .
15 'Et whulohne cha, “Elijah ut'en,” hutni. 'Et

‘uyoonne cha 'uhutni, “Uda’ hukw'un'a Yak'usda
be nus héo'en-un "ut'en,” hutni.

16 'Et bulerwe Herod whulh '"Gdants'o whe 'et
"'utni, “John dune too be 'ulh’'en-un 'ut'en. Ootsisba

k'uhinintsel inle' da', 'et hoonts'i la nakhitna',” ni.

17 Herod dich'oh John dune too be 'ulh'en-un
'‘ahuyoo'alh huwa bulh'a inle'. Ha yulhghel 'ink'ez
‘ahuyan'ai. Ndun ts'eke Herodias huyulhni-un, 'en
yughusda. 'En gha' yinla inle'. Dulhutsin Phillip
oo'at lhch'a nijoot bulh hoonts'i yughusda.

18 John dune too be 'ulh'en-un Herod lhk'uzte
yulhni, “Yak'usda ooghuni k'uninyis whe 'int'oh
nyulhutsin oo'at zih silda.”

19 'Et huwa oo'at Herodias John dune too be
‘ulh'en-un yuts'u dutni 'ink'ez yuzoolhghelh
hukwa' ninzun. 'Et hoonts'i duki, Herod, 'en
gha 'aw yuzoolhghelh ait'oh.

20 'Et Herod 'en cha John dune too be 'ulh'en-
un yé nuljut, t'eooninzun John dune too be 'ulh'en-
un, ts'ith'un dune unli, 'ink'ez Yak'usda oodune'
‘unt'oh. 'Ethuwa yugha '0oli yoozilhts'ai hoont'i', ‘et
hodonts'i yoozilhts'ai totsuk oodzi dutults'uk.

21'Et 'ilhudzin Herodias ooghd whults'ut Herod
whuzdli dzin 'et dune dizti'ne 'ink'ez lhuganne

moodih cha 'ink'ez Galilee whut'enne dizti'me
tubulh ts'iyawh bughu nusuya.

22 Herodias ootse' daninya 'ink'ez buba nidai.
Herod 'ink'ez ooghu nusjane tubulh buba
hoonzoo. 'Et Lerwe Herod Ndun ts'eke 'uyulhni,
“Ndai sts'o ooka' dini, i ngha tisdlelh,” yulhni.

23 Lhat whe yuts'u ndhizya whe 'uyulhi, “Ndai
sts'o ooka' dini-i ngha tisdlelh ndai lerwe be usdli-i
lhulcho i hoonts'i ngha tisdlelh,” yulhni.

24'Inka nyoon ts'ekeyaz 'az whendja 'ink'ez du-
loo 'en yoodalhkut, “Di suba oots'u ka' doosni'?”
yulhni, “John dune too be 'ulh’en-un ootsi,” yulhni,

ooloo. ] _
25 'Et ts'eke 'ahoh lerwe yuts'u nadosja 'ink'ez

‘uyulhni, “John dune too be "'ulh'en-un ootsi 'andit
'ahoh tsets'ai be sgha nin'aih,” yulhni.

26 'Et lerwe 'ahoh ni suli' 'et hoonts'i 'aw yuch'a
tsédootni ait'oh, ooghu nusjane bunalh yuts'u
nahizya 'et huwa.

27 'Inka 'ahoh 'ilhoghun huwunli-un, 'adinlane
dilhts'i ts'e wheydlh'a' John dune too be 'ulh'en-un
ootsi whusainoo'alh wheni. Huwunli-un, 'adinlane
dilhts'i ts'e whénya 'ink'ez John dune too be 'ulh'en-
un yutsi K'inintsel.

28 Tsets'ai bé nan'ai 'ink'ez ts'eke yutl'ayankai.
'On 'un ts'eke duloo tl'ayankai.

29 'Et John dune too be 'ulh'en-un yugha ho-
dul'ehne huyulh "ddants'o 0oozi hikunasdil 'ink'ez
‘ahayalhti.

5,000ne dunene Sizi huyoo'alh-i bugha ninla

30 'Et 'awet whel'a'ne whusandhidil 'ink'ez Sizi
te 'ilhuhozdil 'et hidani' nts'oh te né'hust'en 'ink'ez
ndet za dune whubuhodalh'e'

31 hane dune whusahudulh 'ink'ez whenahudilh
‘et huwa Sizi 'ink'ez yugha hodul'ehne tubulh

‘uhuti'ulh 'et hoonts'i bugha lhuwhulhts'it 'inka
ndubulhni, “'Uts'un uztoodilh nts'e la whenich'oh
uztit'elh-un, 'et la 'atsul naoolhyis.”

32 'Et 'awet nus ts'i be hutizki disoh ts'e whuz
nehuninki.
_ 33'Ethoonts'i lhane dune huban'en hutizki whe
'ink'ez 'ahoh t'ehoninzun mbe 'unt'oh 'et huwa
keyoh totsuk whut'enne lhane hilwus whe Sizi

'ink'ez yugha hodul'ehne tubulh butso 'et whuz
hoolhghaz.

34 'Et Sizi ts'i be hainya whe lhane 'ilhozdil
‘et ubunilh'en tube bugha té'ninzun 'ants'i 'us-
baiyaz ooghulhidloh-i 1€'hint'oh 'inka lhat-un ‘et
whubuwhéoodunilh'e'.

35 'Et 'awet yoo 'Un hoozulh whe yugha ho-
dul'ehne highu nindil 'ink'ez 'uhuyulhni, “Awet
tube yoo "in hoozulh 'ink'ez njan disoh cha
‘uhoont'oh.

36 Nyoonne dune ts'iyawh nabalh'alh n'aho
keyoh hoontsool-un, 'ink'ez khuna-i nuyéh-un
whutoh 'oho t'alh-i ndhoodoket huyoo'alh-i hooloh
‘et huwa.”

37'Et Sizi 'ubulhni, “Nohnich'oh hiti'ulh-i bugha
nah'aih dah.” 'Et huyoodulhkut, “Whuz uztidulh
hukwa' ninzun 'ink'ez $200.00 k'oh t'alh-i ts'onket
'ink'ez eh bugha "azti'alh?”

38 'Et hoonts'i Sizi uboodulhkut, “Lhes daltsuk

aht'i 'et whunulh'en.” 'Et nahuhoon'ai whe ‘et
‘uhuyulhni, “Kwulai’ liba 'ink'ez nanki lho cha.”

39 Sizi 'et yugha hodul'ehne 'ubulhni, “Ts'iyawh
dune lhendun nébunulhle 'ink'ez tl'oyaz Kk'ut
hudolts'i".”

40 'Et 'awet dune nétl'ahudilts'i' tl'oyaz k'ut whu-
nizyat whunizyai 'ink'ez kwulat whunizyai whe
lhaniwh te lhuhusguz.

41 'Et 'awet Sizi nyoo liba 'ink'ez lho bulh
yilhchoot ndo yak'uz ts'e yutdn'en 'ink'ez, “Musi,” ni
whe tenadidli. 'Et lhes taidanyuz whe yugha ho-
dul'ehne whutahayolelh ha butl'ayanla. 'Et nanki
lho cha 'et duyinla whe za butaininla.

42Ts'iyawh 'uhan'al 'ink'ez 'uhunisdai.

43'Et yugha hodul'ehne whunizyat 'on 'at nanki
chalhyal dizbun-ilho 'ink'ez lhes bulh 'et neninkat-
i nahuyalhdzoo.

44 5 000ne dunene buts'ekoo' 'ink'ez bubuzkeh
cha 'enne ndi lhes huyan'al.

Sizi too k'ut nuya

45 'Ahoh Sizi yugha hodul'ehne ts'i be nébalh'a'
'ink'ez Bethsaida huwhutni keyoh whuz dutso
whebalh'a’ nyan tadatus ts'e whuz'ai. 'Et didut
nyoonne 'ilhozdilne whenabalh'a'.

46 'Et whendhidil whe tenadutidli ha 'awet
buch'a nésja 'ink'ez dzulh k'uz ts'e whénya.

47'Awet hulhgha suli' 'et la nyoo ts'i be 'andit za
taniz hikelh 'ink'ez la Sizi 'en dich'oh 'awhuz nyo
yun k'ut 'unt'oh.

48 Yugha hodul'ehne ubunilh'en nilhts'i dulhyo
hikelh tube hunint'i, 'aw hoot'o cha ait'oh. 'Et
bundada' yutilhkai-un, 'et Sizi too k'ut uyalh whe
nus whuz bughu ninya bube nghootayalh inle'.

49'Et hdonts'i hitilh'en too k'ut uyalh whe, “Dune
tsin "'ut'en,” huninzun. Tube whéhunilhjoot 'ink'ez
"‘uhuldzul.

50'Et Sizi 'ahoh bubulh yatilhduk, “Nohdzi ulhtus
ulhtsi! Si'ust'en. Whenulhjut iloh,” "ubtlhni.

S1'Et ts'i bet bughu dénya. 'Et 'awet 00zts'i 'ink'ez
yugha hodul'ehne tube buba hooncha.

52 Whutsoda' liba ddyinla la 'et 'aw ts'ih'un
nelhuhohoo'al, 'et huwa njan lhes ghun dahdoja-un
bubeni tadodolts'it ait'oh.

Gennesaret whut'enne unduddne Sizi S00
nd'bulh'en

53'Et'awet nyan bun k'ut yahuninki 'ink'ez keyoh
Gennesaret huwhutni-un, 'et ts'i whehidinguz.

>4 Ts'i hich'az udulh whuz za 'ahoh Sizi 'en
nahuyoolhts'it.

55 'Et huwa ndulcho whe nahulhghaz 'ink'ez
nts'oh la Sizi usda huyulh 'udits'o 'oh ndudane
hik'ustez whe 'i be hits'u butule.

56 'Ink'ez nts'oh la Sizi nuya keyoh whuyaz
k'us keyoh whuti k'us khuna-i nuyéh-un 'e'6oket-
un whutoh dune 'ilhodulh-un whuz nduddane
nébuhunle 'ink'ez Sizi highu tédudlih, “Nyunaih
'ants'i ooban 'et nduddane hit'adonalh,” huyulhni.
'Et mbene la yut'aiznaine ts'iyawh soo nd'huja.

7

Sizi Lizwif butsodd'ne whubuhodalh'e'-un huwu
yalhduk
1'Et'awet Phariseene 'ink'ez Moses be 'udustl'us
‘uk'unundguzne tubulh Jerusalem ts'e haindilne
Sizi higha Gozdil.
2 'Et hubonilh'en whulohne Sizi yugha ho-

dul'ehne dula tsun bulh 'uha'alh. 'Uda' Phar-
iseene, 'enne 'et, “Me” huwhutni inle' 'inka butsa
hahuhon'ai.

3 Phariseene 'ink'ez 'on 'awh Lizwifne ts'iyawh
butsoda'ne whubuhodalh'e’ whuz un'a 'uhint'oh
soo ts'ih'un un'a dula tunahugus te za 'uhd'alh.

4 '0oket bayoh ts'e hanahudulh te la’huldoh
‘et 'ants'iya 'uha'alh. Lhat-un buba hoosdzi te
né'hut'en, dulubot, dude 'oosa’, 'ink'ez 'uyoo huyé
buta'ut'en-i cha, dulili cha, soo buba' hoont'oh
k'un'a za tundhuyugus.

5'Ethuwa Phariseene 'ink'ez Moses be 'udustl'us
'uk'ununaguzne Sizi huyoodulhkut, “'Et ddhoont'oh
huwa ngha hodul'ehne netsoda'ne whuneodalh'e'
k'un'a Ihe'hust'en 'ink'ez dula tunalhuhusgus whe
'uha'alh?”

6 'Et Sizi 'ubulhni, “’Alha azi Isaiah nohghun
nus hon'en whe 'unohulhni, ‘Dune duba 'uzoo'
na'dudil'ine,” whuz un'a nohghun 'uk'e'anguz inle’
Yak'usda "utni,

‘Ndunne dughuni be sba hodilhti',
'et hoonts'i 'aw budzi yo whe buba 'alha lhe'tst'oh.
7Sts'un téni hunilhdzun doo ka 'uhutni,
ndi yun k'ut dune yugha néulh'ai-i,
1 Yak'usda ooghuni huyilh'i whe dune
whubuhodulh'eh’.”

8'Et Sizi "utni, “Yak'usda dughuni nohtl'aidan'ai,
1 ‘'aw lhoozulhts'ai 'ink'ez yinka dune'
whubuhodalh'e'-un, 'et za ookine' 'uht'en,
tsets'ai, lubot, 'ink'ez 'uyoo be buta'whut'en-
1 tundhgus-un, 'oh duhoont'oh-un, ‘et dune
whubodulh'eh.”

9'Et 'on 'un cha Sizi 'utni, “Tube 'uyoo ahli
Yak'usda dughuni nohtl'aidan'ai ooladihtni, 'ink'ez

nohnich'oh be dune hodulh'eh-i, 'i za nulht'i whe
whubodulh'eh.

10 'Et Moses 'uk'unéyuzguz-i nja dutni, ‘Mba
'ink'ez nloo bulh hubuddlhti'; 'ink'ez ‘Mbala duloo
k'us duba dzoh ts'e bughu yatilhduk-un 'en dadotsa
huba 'unt'oh.’

11 'Et hoonts'i hoonli duloo 'ink'ez dubd ye
bula tit'elh-i dune yut'i de 'ink'ez 'en ‘Corban
‘uhoont'oh,’ ni de (ndi ‘Corban’ Lizwifne bughuni
'et dakelh k'un'a ‘Yak'usda ooch'e’,” ni whe "utni),

12'et whe la 'aw duloo 'ink'ez duba bulh bula
oot'en whuch'a whubodulh'e whe' dahni.

13 'Et njan huwa Yak'usda ooghuni 'aw

lhoozulhts'ai 'ink'ez ook'Gnulhe'zaht'en. Whuz
un'a dune whubunulhtun lhat-un whe 'udun
cha nohnich'oh nohk'un'a whe whuz un'a
whubunulhtun.”

Nts'en'a la lubeshi ts'ilhchuk

14 'Et 'ilhozdilne Sizi doo cha za, “Anih! Soo
zulhts'ai ts'iyanne 'ink'ez noheni tadodolts'it,”
‘ubulhni.

15 “Ndai la dune hiyilhchuk-i 'aw oogha lubeshi
Olhchoot ait'oh, 'et hoonts'i ndai la dune buts'u
haidults'it-i, 'i gha lubeshi hilhchuk.

16 Mbe la oodzo hoonine, 'enne huyoozdlhts'ai'
huba' hoont'oh.”

17'TIhozdilne butdhandja 'ink'ez yoh dananja whe
yugha hodul'ehne ndi higha hddul'eh yé yailhduk-i
hikwa huyoodulhkut.

18 'Et 'ubulhni, “Nohni cha eh 'uyoonne k'un'a,
nohenihooloh? 'Aw nohenitadodolts'it ait'oh. Ndai
la dune yu'alh-i, 'i gha lubeshi olhchoot ait'oh.

19 'Aw oodzi be lhéyuskat oobut za be yukuk
'ink'ez ooyust'e ts'ahandyakat, 'et whuz un'a "utsi'-i
neyust'e tdhanakat.”

20"Et 'on 'un cha 'ubulhni, “Ndaila dune oodzi yo
whuts'ahadults'it-i, 'i gha lubeshi ilhchuk.

21 'Et dune budzi yo ts'e whuz de 'aw beni
lhe'izoo' 'et huwa 'ut'en, 'uyoon dune oo'at bulh
lubeshi hilhchuk, dune ts'eke bulh ninta' hut'ih,
nehughan cha,

22 'yhundunut'ih cha, ‘'uyoonne ch'e’ ha'
huninzun, hoontsi' k'un'a tine' hut'en, dune
nahuna'ah cha ‘'uhut'en, yooya lhilohne,
'uhoolnih cha, Yak'usda ch'az yahalhduk,
'ududilti', 'ink'ez hoonts'i tune' hut'en.

23'T ts'iyawh ndi dune budzi yo ts'e hadults'it-i, 'i
gha lubeshi hilhchuk.”

Ndun ts'eke ooba 'alha hoont'oh-un

24 'Et Sizi whendja whe Tyre 'ink'ez Sidon
huwhutni-un keyoh 'et whunat whuz naoosja. 'Et
'ilhoghun yoh daninya 'ink'ez 'et usda 'uyoonne
t'ehonozin hukwa lhe'nizun, 'et hoonts'i 'aw buch'a
ntool'ih ait'oh.

25 'Tlhoghun ts'eke ooyats'e ntsi'-i nududeh-i
ooyudinda Sizi yulh udits'o whe yughu ninya
'ink'ez yubut nachénitno.

26 Ndun ts'eke 'uts'iz de hainya 'ink'ez 'en
Greekne buk'uyalhduk 'ink'ez Phonecia, Syria
whuz'ai, 'et whuzdli-un 'unt'oh. 'Et Sizi yughu
tédudlih whe yulhni, “Ntsi-i nududeh-i syats'e
oots'u hanaininyoot.”

27'Et hoonts'i Sizi ts'eke "uyulhni, “Ts'oodunne,
‘enne cho bubé'ts'oolh'alh. 'Aw ts'ih'un Ihe'ho6ot'oh
ts'oodunne huya'alh-i ts'ilhchoot 'ink'ez lhike gha
ts'0o'alh ait'oh.”

28 'Et yulhni, “Moodih, 'alha’ dini, 'et hoonts'i
whuloh te lhike 'enne hoonts'i ludab t'ah yun
nakat-i ts'oodunne yugha 'oo'ulh-i huya'alh.”

29 'Et Sizi nduyulhni, “Et nduddinja-un huwa
nyoh ts'e naindalh ntsi-i nuduadeh-i nyaz
yuyahanadidzut.”

30 'Et duyoh ts'u whenaja 'ink'ez ooyaz lili k'ut
usti ntsi'-i nududeh-i yuydhanadidzut.

Dune lhe'dusts'o 'ink'ez yalhulhduk cha 'unt'oh,
'en Sizi soo nd'yinla

31'Et 'awet Sizi keyoh Tyre huwhutni whunat
‘ut'en inle' 'ink'ez Sidon huwhutni 'oh whuya
lhuséya whe whunizyat-un bukeyoh whutulh
lhuséya 'ink'ez Galilee Bun whuz oozya.

32'TThoghun dune lhe'dusts'o 'ink'ez yalhulhduk
cha 'unt'oh, 'en Sizi highu hinilhya 'ink'ez Sizi
highu tédudlih yuk'uddlni ha.

33 'Et Sizi bughe'udunyaz nénilhya whe yudzeh
'adilga, "Untizo, 'ink'ez dune yutsoola t'aiznai.

34 Sizi ndo yak'uz ts'e yutdn'en, yughudzoh "Gja
whe tenadudli 'ink'ez dune yulhni, “Ephphatha!”
ndilizwif bughuni 'et “Mba ddha' doolts'it” ni whe
‘utni.

35 'Et 'ahoh dune 'udits'o nasdli' 'ink'ez soo
yalhduk cha nasdli'.

36 “Khun te dune déhni' junih!” "ubtlhni. 'Awet,
“Dah” 'ubulhni, 'et hoonts'i 'on nus huwu yahalh-
duk.

37 'Ink'ez mbene la ubodits'éne ts'iyawh buba
hooncha, “S6o usdla ts'iyantsuk né'whulh'en,
lhe'dusts'one 'uhudits'o 'ink'ez yalhulhdukne cha
yahalhduk ubulhtsi,” hutni.

8

Sizi4,000ne ghad' nin'ai
1'Aw sa' iloh hukw'elh'az doo cha za dune lhane
'ilhuhozdil 'awet ut'alh-i gak suli' whe Sizi yugha
hodul'ehne, “’Anih,” ubudani' 'ink'ez "ubulhni,
2«Ndunne dune bugha'te'nuszun. 'Awet tat dzin
sulh "Uhit'en 'ink'ez huyoo'alh-i hooloh.
3 'Et duhint'oh whe buyoh ts'e whendbis'a' de

nahidulh whe la bukaootoodeh. Whulohne tube
nilhdzaz de hahdandil 'et huwa.”

4'Et yugha hodul'ehne huyoodulhkut, “Ndo ho
dune cha lhuhoot'ih, nts'e suba t'alh-i nats'olelh
lhe'hultsukne dune ghazti'alh wheni.”

5 'Et Sizi uboodulhkut, “Daltsuk lhes sut'e aht'i?”
'Et huyulhni, “Lhtak'ant'i lhes sut'e.”

6 'Et 'ilhozdilne yun hudolts'i' huwa bulh'a. 'Et
lhtak'ant'i lhes yilhchoot 'ink'ez, “Musi,” ni whe
tenadidli. Tanidizyuz 'ink'ez yugha hodul'ehne
butaininla whutahaydlelh ha, 'ink'ez dilhts'ine bu-
tahininla.

7'Et lho cha ntsool-iyaz hut'i, 'i cha Sizi “Musi,”
ni whe yuba tenadidli 'ink'ez 'i cha yugha ho-
dul'ehne, “Whutahayolelh,” 'ubulhni.

8Ts'iyanne 'ahan'al 'ink'ez 'uhunisdai. 'Et yugha
hodul'ehne lhtak'ant'i chalhyal dizbun 'i higha
'ozal-i nahuyalhdzoo.

94,000ne at'en 'enne 'ahan'al. 'Et 'awet Sizi whe
nabalh'a’.

10"Et 'ahoh yugha hodul'ehne bulh ts'i be ndhidil
'ink'ez keyoh Dalmanutha huwhutni-un whuz
yandahuski.

Phariseene huwa 'it'en-un duba' hooleh hukwa
huyoodulhkut

11 'Et whulohne Phariseene Sizi highu nindil
'ink'ez hidulhyoh whe' dunini' huyodolhdzih whe
huyoodulhkut, “Huwa 'it'en-un 'uhdonleh ‘alha
Yak'usda ntl'ah6n'ai de huwa t'éts'onoozeh ha.”

12 Sizi tube hibadzo 'adija 'ink'ez 'ubtulhni, “Di
ha 'andit dunene huwa 'it'en-un hukwa' hutni?
'Alha nohdusni 'aw ndi yun k'ut whudune'ne
nduhoont'oh-un huhoo'en ait'oh.”

13'Et 'ahoh buch'a nasja ts'i be ndja 'ink'ez bun
k'ut nyan whendki.

Huwohle' Phariseene 'ink'ez Herod bulhes
untuldoh-i, 'i ch'a 'ubulhni

14Yugha hodul'ehne lhes nahodilhnoh 'ilho liba
za ts'i be hulh'ai.

15 'Et Sizi bugha utni whe, “Huwohle', 'ahool-
hyiz khuhdli Phariseene 'ink'ez Herod bulhes
untuldoh-i ch'a,” 'ubulhni.

16 'Et 'awet lhulh yadwhehunilhduk, “'Et 'aw lhes
ulhts'it'ih 'inka 'utni.”

17 'Et Sizi whe daja hutni la 'uda’' t'eoconinzun
‘et "Ubulhni, “’Et di ha lhes lhaht'ih-un 'et huwa
yalhduk, 'awhuz t'eoonuzuhzun k'us noheni
t'alhodulhts'it nohdzi 'awhuz eh duts'un whe'
dahni?

18 Nohna hoonli be 1h6zih'en, nohdzo hoéonli be
Ihe'duzahts'o. 'Aw eh whunalhuzulhni?

19 5,000ne dune kwulai' liba butaidisyuz whe
daltsuk chalhyal dizbun 'i dune yughd'oz'al-i nal-
hdzoo inle'?” “Whunizyai 'on 'at nanki,” huyulhni.

20 “Ink'ez lhtak'ant'i liba 4,000ne dune bu-
taidisyuz, daltsuk chalhyal dizbun-i higha 'oz'al-i
nalhdzoo inle'?” "ubulhni. “Lhtak'ant'i,” huyulhni.

21 'Ink'ez 'ubulhni, “’Et 'awhuz eh noheni tal-
hodulhts'it?”

Bethsaida ‘et Sizi dune hoos'én-un hoo'en nayul-
htsi

22 'Et Sizi yugha hodul'ehne bulh keyoh Beth-
saida huwhutni-un whuz hoozdil whe 'ilhoghun
dune hoos'én-un, 'en Sizi highu hinilhya 'ink'ez
highu tedudlih yuk'uddlni ha.

23 Sizi hoos'én-un yula ilhchoot 'ink'ez keyoh
whuch'a yudlhya whe lhch'az dune yuna k'énzo
'ink'ez yuna k'udilhni whe "uyulhni, “Hadih hon'en
eh?” yulhni.

24Dune yutdn'en 'ink'ez 'utni, “A, dune nus'en 'et
hoonts'i'aw ts'th'un lhozis'en, dune 'ants'i duchun
1é'hint'oh 'oh nuhudilh.”

25 Sizi doo cha za lhch'az dune yuna k'udalni
'ink'ez 'on nus yutis'en. 'Et 'ahoh hoo'en nasdli'
'ink'ez ts'iyaitsuk ooba hooltsai.

26 'Et Sizi yuyoh ts'e whendyalh'a' 'ink'ez khuni
ulhtus-i be "'uyulhni, “Bethsaida ts'e natonja' junih
'ink'ez Bethsaida whut'enne budoni' junih!”

Sizi mbe unli ‘et Peter huwu yalhduk

27 'Ink'ez yugha hodul'ehne bulh Caesarea
Philippi 'et keyoh whuz whehandil. Hidulh whe
uboodulhkut, “N'awh dune sghu yahulhduk te,
mbe usdli hutni?”

28 'Et yugha hodul'ehne huyulhni, “Whulohne
'uhutni John dune too be' 'ulh'en-un inle-un
'int'oh. 'Et 'uyoonne 'uhutni Elijah 'en Yak'usda
whusaitilh'alh-un 'int'oh. 'Et 'uyoonne cha
Yak'usda be nus hdo'enne 'ilhoghun 'int'oh hutni.”

29'Ink'ez yugha hodul'ehne "ubulhni, “Nohni do'

mbe 'ust'oh dahni'?” 'Et Peter 'utni, “Nyun Christ™
'int'oh.”

30Sizi khuni ulhtus 'i be 'ubulhni, “Sisghun dune
dohni' junih!”

Dzoh nutizut-un, 'ink'ez datitsah-un, 'et Sizi huwu
yalhduk

31 'Et ‘'awet Sizi yugha hodul'ehne
whubodulh'eh 'ink'ez ‘'ubulhni, “Yinka dune
ye' tube cho dzoh nuhitilhdzut. 'Et netso
whudilhdzulhne, lubret moodihne 'ink'ez Moses
be 'udustl'us 'uk'unundguzne cha ts'iyawh 'aw
huyoozolhts'ai ait'oh. Hituzilhghelh 'ink'ez whulh
tat dzin dunadutadalh.”

32500 ts'et cho ubulhni, 'et huwa Peter Sizi 'udun
nénilhti 'ink'ez hukwa' yudani'.

33 Sizi yugha hodul'ehne buts'un nalh'a whe
Sizi Peter hukwa' yualhni whe yulhni, “Satan st'a
neninyalh! Ndi yun k'ut hoonli za ghu nuni nin-
uzut. 'Aw Yak'usda ooch'e' ooghu nuni lhnuz-
inzut.”

34 'Et Sizi 'ilhozdilne 'ink'ez yugha hodul'ehne
tubulh, “Anih,” ubutlhni, “Mbene la sulh tidulh

hukwa' ninzunne dich'oh duba moodih nahoodle’
ait'oh. Dutulalhgus hidutootan 'ink'ez suntooya'.

35 'Et mbene la si sanus duk'un'a za hukwa'
ninzunne, 'enne 'aw 'ilhiz wheni hukhoona'ait'oh.
'Et hoonts'i mbene la si sba, 'ink'ez khuni unzoo-
i gha 'et huwa dahdzsai de, 'enne 'ilhiz wheni
hukhutinalh.

36 'Et dune yinka ndulcho 'uhoolhdzun 'ink'ez
dazsai de, ndet suba whuch'a hélhdeh? Soo gak!

8:29 Ndi 'oozi' “Yak'usda nets'itilh'a'-un” ni whe "utni.



Mark 8:37 XXXVi Mark 9:6

37 Dats'izsai de, 'aw hoonli be hoonts'i 'ilhiz
ts'otinalh-un nats'uhoket ait'oh.

38 'Et 'andit yuk'edinzutne lhane dune ts'eke
bulh ninta' hut'ih, 'ink'ez Yak'usda nahodilhno
whe' hint'oh. 'Et huwa 'ilhoghun dune si 'ink'ez
sghuni bulh hukwaya unli de, yinka dune ye’,
‘en yukaya oole' la 'oh de lizas bulh ooBa oots'u
hayanduz-i toh whusanaja de.”

9

1'Et 'on 'un cha ndutni, “Njan whunaoolhni,
ndet la ts'iyanne Yak'usda ye ulhtus-i be hik"ine'
‘ut'en-i whusawhutilts'ulh, whulohne dune njan
dilhts'ine hoti'elh dahutitsa whutso.”

Sizi 'uts'un un'a be hoodiltsai
2 Lhk'utat dzin inle' whe 'et Sizi, Peter, James
'ink'ez John dulh hubutilhdil ndo dzulh k'uz dulh
ubilya. 'Et hinilh'en whe "uts'un un'a be hoodiltsai.

3'Ink'ez oonaih be hdodiltsai ulhyul k'et soo yus
‘et nduja 'uk'enus ndi yun k'ut soo tunasguz-i ba
nus ulhyul suli'.

4 Nyoonne tane yugha hodul'ehne khunsul Eli-
jah 'ink'ez Moses bulh Sizi hizih usyin 'ink'ez
huyulh yalhduk whe hubotilh'en.

> 'Ahoh Peter Sizi bulh yatilhduk, “Nehodulh'eh-
un hoonzoo whe' hoont'oh njan uzdilhts'i. Ta
nimbali nohba nets'oolelh, 'ilho nyun mba, 'ilho
Moses ba, 'ink'ez 'ilho Elijah ba.”

6 Peter ndi khuni be yalhduk whe daja dutinelh
'‘aw t'éwhunuszun tane hult'oh bugha "anjaz k'et ‘et
huwa "utni.

7Khunsul kw'us buk'inde 'ink'ez ndo kw'us toh
ts'e yaztilhduk, “Ndun sich'oh sYe' 'unt'oh, tube

ook'esi'. 'En soo oozulhts'ai,” whutni.

8 'Et 'ahoh dunat nuhuyuz'en 'aw 'uyoonne
lhuhi'elh, Sizi 'en za bubulh "ut'en.

9 'Et 'awet dzulh k'ut nyo nandhidil whe Sizi
khuni ulhtus-i be 'ubulhni, “Khun te 'uyoonne
dohni' junih! Ndet la hooh'én-un, yinka dune ye'
dunadutédalh 'et whuts'un.”

10 Hik'un'a 'uja 'ink'ez dich'oh 'alhgoh howu
yawhehunilhduk, “Ndi Kkhuni ‘Dazsai 'ink'ez
dunadutadalh?’ di ni whe "'utni?” hutni.

11 'Ink'ez Sizi huyoodulhkut, “Et Moses be
‘udustl'us 'uk'unundguzne di ha ubodulh'eh Elijah
'en 'udechoo whusatiyalh?”

12 Sizi 'et 'ubulhni, “Elijah 'alha "udechoo
whusainya ts'iyantsuk lhadodutileh ha. 'Et hoonts'i
di ha Yak'usda ooghuni 'uk'unusguz-i 'et ndutni
‘Yinka dune ye' dzoh nutizut 'ink'ez hits'o dilh'oh
tileh?’

13 'Et hoonts'i nohdusni Elijah 'uda' whusainya
'iInk'ez dune nts'en'a hukwa' huninzun te, 'oh te
né'huyulh'en. 'Et Yak'usda be 'udustl'us k'ut whuz
un'a 'uk'unuwhusguz inle'.”

Ts'oodun ntsi'™-i nududeh-i ooyudinda-un, 'en Sizi
S00 nd'yinla

14 'Et la Sizi 'onghunne yugha hodul'ehne
butananja whe, dune bughu ‘'ilhozdil ‘et
ubunilh'en 'ink'ez whulohne Moses be 'udustl'us
‘uk'unundguzne yugha hodul'ehne budulhyo
'uhutni.

15 'TThozdilne Sizi hitilh'en ibulh buba hooncha
whe hidudilhghaz 'ink'ez, “Hadih,” huyulhni.

16 'Et Sizi Moses be udustl'us 'uk'unundguzne
uboodulhkut, “Di ghun budulhyoh 'udahni?”
"‘ubulhni.

17 'Tlhozdilne 'ilhoghun dune butahainya,
“Nehodulh'eh-un sye' ntsi'-i nududeh-i ooyudinda
'ethuwa 'aw yaoolhduk ait'oh 'inka nts'o whusasya.

18 'Et ndet la ndi ntsi-i ooyédinda 'i gha
ooba hoolhtus de, 'et yun naduldus, huwus
ooza hanuldoh, dughoo Ilhuduk'us, 'ink'ez
lhts'edunukw. Ngha hodul'ehne ntsi'-i nududeh-
i hiyahanahinooyoot, ubudusni 'et hoonts'i 'aw
"'uhuyooleh ait'oh.”

19 'Ink'ez Sizi 'uyulhni, “’Aw nohni dune nohba

‘alha’ hot'e’ ait'oh! Ddawhuldzoh nohzih tisdalh?
Dawhuldzoh nohtoh tisdalh sudutahts'o whuts'un
'ink'ez nohba 'alha’ tist'elh? Ts'oodun ndiz sts'u
talhtih!” "ubtlhni.

20 'ITnka highu hinilhti. 'Et ndi ntsi'-i nududeh-i
yuyudinda-un Sizi yutilh'en ibulh, 'ahoh ts'oodun
ookaootizut 'ink'ez nadilduz, 'ink'ez huwus ooza
hanuldoh whe nukallhoh.

21 'Et Sizi oobd yoodulhkut, “Dawhuldzoh ndun
ts'oodun 'et dunt'oh?”  yulhni. “Ntsool da'
whuts'un,” ni ooba.

22 “Lhat whe ts'oodun yuzoolhghelh hukwa'
yulh'en. Too be cha yuzoolhghelh hukwa' yulh'en
'ink'ez tsidunoh cha' yulh'en. Soo' tanelh de, negha
té'ninzeh 'ink'ez nela 'ineh!”

23 «A,” yulhni, “Soo "alcho 'i be be 'alha’ hoont'oh
int'i de, mbene la be 'alha' hoont'oh ut'ine
ts'iyantsuk ne'hutit'en-un buba huwa lhétilhna'.”

24 'Ahoh ooba oonatsultoo' hoonli whe 'utni,
“SMoodihti be 'alha hoont'oh 'ust'i, 'et hoonts'i 'aw

soo lhé'uztus. 'Et huwa sla 'ineh, 'on nus 'ultus-i be
'alha’ hoont'oh-i oost'e' ha, 'et hukwa' nuszun.”

25 'Et Sizi whutilh'en 'ilhozdilne 'awet bugha
holhghaz whe 'ahoh khuni ulhtus-i be ntsi'-
1 nududeh-i hukwa' yuddni', “Ntsi-1 nududeh-i
lhe'hudusts'o 'ink'ez yalhuhulhduk 'ilh'i-un, ndun
ts'oodun ooyahanaindaih nyudusni, 'ink'ez doo cha
'on 'at ooyundadondzit junih!” yulhni.

26 'Et ntsi'-i nududeh-i ndun ts'oodun yukaootil-
hdzut, 'ink'ez tube cho yudalhtlut, 'alhdzul, 'ink'ez
yuydahanaja. Nyoon ts'oodun 'ants'i dazsai 'et nduja.
'Et huwa lhane, “Dazsai whe 'unt'oh,” hutni.

27'Et hoonts'i Sizi ts'oodun yula ilhchoot 'ink'ez
ndo "Gyinla. 'Et ts'oodun dich'oh dunadija.

28 'Et hukw'elh'az Sizi yoh daninya whe
yugha hodul'ehne whu'iz huyoodulhkut, “Et
dahoont'oh huwa wheni ntsi-i nududeh-i 'aw
oots'u hanats'inooyoot ait'oh?”

29 'Et Sizi 'ubulhni, “Mbene la tenadudline,

'ink'ez s00 hoonihne, 'aw 'enne za ntsi'-i nudideh-
indi k'un'a 'unt'oh-i nahuyuntuyukw.”

Sizi datitsah-un doo cha huwu yalhduk

30 'Et 'awet keyoh whuch'a nahusdil 'ink'ez 'et
keyoh Galilee huwhutni-un 'oh whuya lhundhusdil.
Sizi nts'e la whénya ts'e dune t'éoon0zin hukwa
lhe'nizun,

31 yugha hodul'ehne hubodulh'eh 'et huwa.
'Ink'ez 'ubulhni, “Yinka dune ye', 'uyoonne dune
tl'ahitilhtelh 'ink'ez hituzilhghelh.  Hizilhghi
hukw'elh'az whulh tat dzin 'et dunadutadalh.”

32'Aw daja ni whe 'utni t'ehonuszun 'ink'ez huyé
nuljut 'aw huyoodolhkut ait'oh.

Mbe suba netoh 'uk’enus dune uncha-un unli
33 'Et keyoh Capernaum huwhutni ts'e whuz

nahoosdil. Yoh dandhandil whe ‘et Sizi yugha ho-
dul'ehne uboodulhkut, “Ndanit ti ts'idulh whe, di
za ghu yalhduk whe dahni?”

34 Ti 'et lhdulhyo 'uhutni, “Mbe suba netoh
'uk'enus dune uncha-un unli?” Daja hutni-un
hukwaya hinli 'et huwa t'ehudusni.

35 Sizi natl'adida’ ndunne whunizyane 'on 'at
nane yugha hodul'ehne, “’Anih,” 'ubudani' 'ink'ez
'ubulhni, “Mbene la 'uk'enus dune uncha-un
tileh hukwa' ninzun de, 'en 'udek'oh oole' huba'
hoont'oh, 'ink'ez ts'iyanne natné'tit'en.”

36 'Et Sizi 'ilhoghun ts'oodunyaz yilhchoot 'ink'ez
bubut nénilhya 'ink'ez yunasuni whe "ubulhni,

37 “Mbe la si sgha ndun ts'oodun dult'éh-un
danilhti de, si dasunilhti 'et za hoont'oh, 'ink'ez
mbe la dasunilhti-un, si za iloh dasutalhtelh. Mbe
la sutilh'a'-un, 'en cha dahinilhti whe' hoont'oh.”

Siz}:’ ‘ubtilhni, “Mbe la nech'az ulhditni 'en neba
unt'oh.”

38'Et John 'uyulhni, “Nehodulh'eh-un, 'ilhoghun
dune nyoozi' be ntsi-i nududeh-i dune butsu
hanaidulhdoh, 'en uznilh'en. “Etsul ooneh ts'utni,’
'aw nebulh lhe'ust'en 'et huwa.”

39 Sizi 'ubulhni, “Aw whuch'a nahyoot iloh, mbe
la soozi' gha huwa 'it'en 'uwhulh'en-un, 'en 'aw
hukw'elh'az de dzoh k'un'a sghu yaoolhduk ait'oh.

40 Mbene la nech'az ulhditnine, 'enne wheni
nets'6 ditni whe' hint'oh.”

41'Ink'ez 'utni, “Njan whunalhnih, nohni Christ
ooch'e'ne ahli huwa dune too hoonts'i nohgha
niﬁlldzo de, 'enne Yak'usda buba k'elha whutilht-
selh.”

Sizi dune tank'us nilht'ine bughu yalhduk

42 «’Et la 'ilhoghun ts'oodun ooba 'alha' 'ust'oh
de, 'ink'ez 'ilhoghun dune lubeshi be sch'a
italhtelh de, ndun dune ts'oodun tank'us un'a
wheyuntilhtun 'et whutso huyulh tatse oolh'is 'on
nus soo hoont'oh.

43'Et nla 'i gha lubeshiinla de, nla k'unint'as! 'Et
nla k'uz za int'i whe yak'uz whénya de whuz 'ilhiz
hutanalh, 'et 'uk'enus mba hootazoo'. 'Et lhch'az
nla bulh kwuncho yo ts'e whénya de 'uk'enus mba
hootatsi', whuz kwun nalhnusne whe "'unt'oh.

44 Whuz 'ilhiz wheni dune dzoh notizut 'ink'ez
buyust'e 'usgo yuti'ulh, 'et whuz 'usgo 'aw yal-
hitasdla 'ink'ez kwun nalhnusnoh.

45 'Et nke 'i gha lubeshi inla de, nke k'unint'as!
'Et nke k'uz za int'i whe yak'uz whénya de whuz 'il-
hiz khutanalh, 'uk'enus mba hootazoo'. 'Et lhch'az
nke bulh kwuncho yo ts'e whénya de 'uk'enus mba
hootatsi', whuz kwun nalhnusne whe 'unt'oh.

46 'Et 'ilhiz wheni dune dzoh notizut 'ink'ez
buyust'e 'usgo yuti'ulh 'et whuz 'usgo 'aw yal-
hitasdla 'ink'ez kwun nalhnusnoh.

47'Et nyuna 'i gha lubeshi inla de, hanin'aih! 'Et
nyunak'uz za int'iwhe Yak'usda ook'une' whut'en-
un whénya de, 'et 'uk'enus mba hootdzoo'. 'Et
lhch'az nyuna bulh kwuncho yo ts'e whényuhano
de, 'uk'enus mba hootdtsi', whuz kwun nalhnus-
noh whe 'unt'oh.

48 'Et 'ilhiz wheni dune dzoh notizut 'ink'ez
buyust'e 'usgo yuti'ulh 'et whuz 'usgo 'aw yal-
hitasdla 'ink'ez kwun nalhnusnoh.

49 Lizwifne Yak'usda ts'un khuna-i hudilhk'un
whe 'udechoo lisel hik'unudzih. 'Et whuz un'a
ts'iyanne dzoh nutizut whe' hoont'oh.

50 Lisel unzoo whe 'unt'oh, 'et hooonts'i lisel
oonalhuwhulhni 'ulhih te, nts'en'a doo cha lisel
oonawhulnih uztilhtselh? Whuz un'a nohdzi ootsi'
junih 'ink'ez nyulh dune ts'un nohdzi doghel.”

10

Dune lhghu dilhts'ine lhch'a nahusdilh 'et huwun
Sizi hubodulh'eh
1 'Et Sizi whuch'a nasja 'ink'ez Judea 'oho
neninya 'et 'ukoh Jordan huwhutni-un, 'et yaninya.
'Etlhane dune yugha 0ozdil. 'Et whutso da' datnila
'‘ahoolhyiz whuz un'a doo cha za hubodulh'eh.

2'Et whulohne Phariseene highu nindil 'ink'ez
huyoolhdzih whe huyoodulhkut, “Nedini dune,
‘'enne eh bugha whunt'ai du'at lahudootnih ha?”

3 'Et Sizi 'utni, “Daja ni whe Moses khuni no-
htl'aidan'ai inle'-i?”

4 'Et 'uhuyulhni, “Moses bugha Oonin'ai dune
‘udustl'us 'uk'unéyuzguz-i, 'i be du'at duch'a
nayolhtelh.”

5 'Et Sizi 'ubulhni, “Stabe nohdzih duts'un 'et
huwa ndi khuni Moses nohba 'uk'eyanguz.

6'Et hoonts'i 'udechoo Yak'usda ts'iyaitsuk inla
whe dune cha 'ink'ez ts'eke cha inla.

7'Et la njan huwa dune dub4 'ink'ez duloo bulh
buch'a doya', 'ink'ez du'at 'en za zih ooda'.

8 'Et la nuhult'oh 'ilho hutileh, 'et 'on 'un whe
nane lhuhiloh.

9 Mbe la Yak'usda lhghd buninlane, 'enne 'aw
dune lhch'a nabohdlelh huba lhe'hdot'oh.”

10"Et yoh dandhandil whe yugha hodul'ehne Sizi
njan dahoont'oh la 'et hukwa huyoodulhkut.

11'Et 'ubtlhni, “Dune mbe la du'at "intizno 'ink'ez
'uyoon ts'eke ghu nasda de, 'en 'uyoon ts'eke bulh
ninta' tit'elh whe "'unt'oh.

12'Et whuz un'a za ts'eke duki "Untizno 'ink'ez
'uyoon dune ghu nasda de, 'en cha 'uyoon dune

ninta' tit'elh.”
Sizi ts'oodunne buk'udilhni 'ink'ez buba
tenadudli

13 Whulohne dune ts'oodunne Sizi ts'un
ubuhoozdla buk'udolni ha, 'et yugha hodul'ehne

nyoonne ts'oodunne whusainlane hukwa' bodani'.

14 'Et Sizi whunalh'en whe hunilch'e 'ink'ez
yugha hodul'ehne 'ubulhni, “Whute ts'oodunne
sts'0 toodilh. Khun te dah budohni' junih. Mbene
la Yak'usda whe lerwe unli-un whuz dilhts'ine,
'enne ndunne ts'oodunneyaz ubunduhult'oh whe'
hint'oh.

15 Soo ts'ih'un 'alha’ nohdusni, ndet la Yak'usda
whulerwe unli ts'e, mbene la Yak'usda bulerwe
unli-un 'aw ts'oodunneyaz k'un'a lhuhuhdolhchulh
de, ndunne 'aw whuz dahdoya' ait'oh.”

16 'Et ts'oodunne ts'iyawh bunasuni 'ink'ez 'il-
hone hinli whe buk'uddlni 'ink'ez buba tenadidli.

Dune hoonzoo' 'unt'oh-un

17 'Et Sizi doo cha za natisja whe dune
yududilhgai 'ink'ez yubut dugwutsi be neninya
'ink'ez yoodalhkut, “Dune hodulh'eh-un unzoo-
un, nts'en'a dast'en whe 'ilhiz khutisnalh-un
whuch'a ootasdoh?”

18'Et Sizi yulhni, “Di ha sudini, unzéo-un sudini?
'‘Aw 'ilhoghun unzoo-un hooloh. Yak'usda 'aw 'en

za unzoo whe 'unt'oh.
19 Ndi khuni Yak'usda nohtl'aidan'ai-i ‘et
t'eninzun: nezolhghelh junih, dune k'us ts'eke

bulh ninta' 'ont'en junih, 'undunont'ih junih,
honts'it junih, 'e’holhts'it junih, 'ink'ez mba cha
nloo cha hubudolhti'.”

20'Et dune "utni, “Nehodulh'eh-un ndet la chilh
usdli da' whuts'un, ndi khuni ts'iyawh ook'une'
zust'en.”

21 'Et Sizi soo yuk'entsi' whe yunalh'en 'ink'ez
‘uyulhni, “Ilhoghun za whuyit 'int'oh, inyalh
'ink'ez ndai la int'i-i ts'iyawh be 'Gonket 'ink'ez
sooneya tel'enne gha nindzaih, tulalhgus ilhchoot
'ink'ez 'anih, se' 'ut'en k'oh tune' 6nt'en ha
sunanyalh. 'Et de ndo yak'uz hoonzoo-un, 'et
whuch'a ootalhdoh.”

22 'Et ndun dune ndi khuni whudénts'o whe ni
suli', 'ink'ez ts'odi unli whe yughu natisja tube
hoonzoo' 'unt'oh 'et huwa.

23 Sizi yugha hodul'ehne bunilh'en 'ink'ez 'ubul-
hni, “Dahoont'oh la huwa whulna' whe ndunne

hoonzoo' 'unt'ohne, 'enne Yak'usda whe lerwe
unli-un, 'et dahutidulh.”

24'Etyugha hodul'ehne ndi khuni hudants'owhe
buba hooncha. 'Et Sizi whuz hiyilh whe ndutni,

“Suzkehke dahoont'oh la huwa whulna' whe 'enne
duzooneya hit'az 'unt'ohne Yak'usda whe lerwe

unli-un, 'et dahutidulh.

25 Dant'oh la khuna-i cho, camel huyulhni-i,
'‘aw 'ughabatsulh 'aw yukadolget ait'oh. 'Et whuz
un'a dune hoonzoo' 'unt'oh-un, 'on nus ooba
huwa whulna Yak'usda whe lerwe unli-un datiyalh
huba.”

26 'Et yugha hodul'ehne tube buba hooncha
'ink'ez lhoohoodulkut, “Mbe suba doojih?”



Mark 10:27 xlv Mark 10:33

27 'Et Sizi ubunalh'en 'ink'ez "ubtlhni, “Njan 'et
dune ba 'uhdneh ait'oh, 'et hoonts'i Yak'usda ba
ts'iyantsuk huwa lhihoonlna' whe' hoont'oh.”

28 'Et Peter yatilhduk, “Soo cho whunilh'en,
ts'iyaitsuk oolazditni 'ink'ez nyuts'un tizdil.”

29 'Et Sizi 'ubulhni, “A, ts'ih'un nohdusni, mbe
la duyoh huwu tizya-un 'ink'ez dulhutsinke, k'us
dulhtuske, duloo, duba, du'at, duzkehke, k'us
duyun k'ut te, si sgha 'ink'ez ndi khuni unzoo-i
k'uz ts'iyantsuk whuladitni de, 'ink'ez suntizya de,
nus de 'on nus

30 Thai unli whe ootl'anaitikulh: yoh 'ink'ez
bulhutsinke, bulhtuske, ooloo, buzkehke, 'ink'ez
ooyun k'ut cha 'ink'ez dune huye tuzilalh cha ‘et
nus de 'ilhiz hutinalh.

31'Et hoonts'i lhane 'udechoo 'unt'ohne 'udek'ez
hutileh, 'ink'ez lhane mbene la 'udek'ez unline,
'enne 'udechoo hutileh.”

Sizi datitsah-un whulh tat-un huwu yatilhduk

32'Et'awet Jerusalem ts'u ti hidulh Sizi'en yugha
hodul'ehne butso uyalh whe 'enne bugha 'unjaz,
'ink'ez hidulh whe hunilhjoot. 'Et doo cha Sizi
yugha hodul'ehne whunizyane 'on 'at nane 'udun
nébuninla 'ink'ez nus de bulh dadotanelh-un, 'et
huwun bubulh yalhduk.

33 “Soo zulhts'ai, Jerusalem ts'uztidulh 'ink'ez
yinka dune ye', 'en Lizwif lubret moodihne
'ink'ez Moses be 'udustl'us 'uk'ununaguzne, 'enne
butl'aihitilhtelh. 'Et datitsa wheni hiba nahutiyeh
'ink'ez ndunne 'udun yun k'ut whut'enne, 'enne
butl'aihitilhtelh.

34 'Et 'enne highu tidloh, highu dutazoh, huy-
ootalhtsus 'ink'ez hituzilhghelh. 'Et tat dzin inle’
de, dunadutadalh,” "ubtlhni.

James 'ink'ez John bulh Sizi huyoodulhkut

35'Et James 'ink'ez John bulh Zebedee ooye'ke
Sizi highu nin'az 'ink'ez huyoodulhkut, “Neho-
dul'éh-un ndai nts'o ookwa' ts'utni-i, 'et neba
whutanlelh hukwa' uzninzun.”

36 Sizi uboodulhkut, “Ndet nohba "'uwhutisdlelh
hukwa' nahzun?”

37'Et 'uhutni, “Ndet la yak'uz 'uk'enus dinti' ts'e
sinda de, nzih takelh 'et hukwa' nitzun, 'ilhoghun
‘en nailhni ts'e 'ink'ez 'ilhoghun 'en 'intl'us ts'e
'unt'oh.”

38'Et Sizi 'ubtlhni, “Ndet sts'u hukwa' dahni 'aw
t'éoonuzihzun k'us ndi lubot be tisnelh-i soo tilah
oohnai' 'ink'ez nts'en'a la too bé' uzya soo tilah
whuz un'a too be' 6olhneh?”*

39“So0 la 'uts'ooneh,” huyulhni. 'Et Sizi 'ubulhni,

“Ndai la lubot be tisnelh-i nohni cha tihtnelh whe'
‘unt'oh. 'Ink'ez too bé' uzya whuz un'a nohni cha

too bé' tilhnelh.
40 'Et hoonts'i mbe la nailhni ts'e sghu tidalh,

'ink'ez 'intl'us ts'e sghu tidalh, 'aw si huwa hos'alh
ait'oh, mbene la buba lhawhtdulyane, 'enne buba’

hoont'oh.” _
41 'Et la 'on ‘'unne whunizyane yugha

hodul'ehne, 'enne la James 'ink'ez John bulh

bubulh hoénilch'e.
42 'Inka Sizi soo ts'iyawh, “Anih,” hubuddni'
'ink'ez 'ubulhni, “Et t'eoondhzun 'udun yun k'ut

*
10:38 “Nts'en'a la dzoh nutiszut whuz un'a la dzoh nohzut eh?”
ni whe 'utni.

whut'enne butoh, mbene la dune tso whudil-
hdzulh unline, 'enne dune buk'ut moodih hinli.
'Ink'ez mbene la bumoodih unline, 'enne cha bu-
moodih hinli.

43'Et hoonts'i 'aw whuz un'a iloh nohni aht'oh.
'TThoghun nohtoh dune uncha-un tileh hukwa'

ninzun de, 'on 'awhne buba ne'ut'en-un cha oole'
whuba' hoont'oh.

44 'Et nohtoh 'ilhoghun 'udetso tileh hukwa'
ninzun de ts'iyanne e'ulhna oole' huba' hoont'oh.

45Yinka duneye', 'en hoonts'i 'aw ba né'whutit'en
huba whusalhiyal 'et huwa. Dune buba né'tit'en
'ink'ez dune buba datitsa 'et whe dune ts'iyawh
nabootakulh.”

Dune hoos'en-un Bartimaeus huytlhni, 'en Sizi
hoo'en nayulhtsi

46 Jericho ts'e hoozdil whe Sizi yugha
hodul'ehne tubulh nahutisdil whe, lhane
'ilhozdilne cha ‘'ut'en. Dune hoos'en-un
Bartimaeus huyulhni-un, Timaeus ooye', 'en ti
whuzih usda datso whe whuddnts'o,

47 Sizi Nazareth whut'en-un '6h whuya uyalh.
'Ahoh hazulh whe 'utni, “Sizi David oots'u
hainzut-un sgha té'ninzeh!”

48 Lhane t'edoosnih huyulhni 'ink'ez whuch'a
hiniyoot. 'Et hoonts'i 'on nus 'aldzul whe "utni, “Sizi
David oots'u hainzut-un sgha té'ninzeh!”

49 Sizi lhgha neninya 'ink'ez, “Anih duhni,”
'‘ubulhni. 'Et dune hoog'en-un hika huyih,
“Hoonint'i 'ink'ez dudinyaih, ‘'anih nyulhni,”
huyulhni.

50 Duluglok ts'ahayit'oh, dudillhoh, 'ink'ez Sizi
yuts'dozya.

51 “Et ddnyutisdlelh 'et sts'u hukwa' ninzun?” ni
whe Sizi yoodulhkut. “Nehodulh'eh-un doo cha
hoo'en-un, 'et sgha holts'it,” yalhni.

52 “Naindalh, si sts'un be 'alha’' hoont'oh-i, 'i be
S00 na'inja,” yulhni. 'Et 'ahoh dune hoo'en nasdli'
'ink'ez Sizi ti yuntizya.

11

Whunini whe Jerusalem unindil

1'Awet Jerusalem whénghun hidulh whe nat-un
keyoh Bethphage 'ink'ez Bethany whulh 'et1a shus
Olive be hoodzi-un, 'et whuz nehunindil. 'Et Sizi
nane yugha hodul'ehne whébalh'a' whe "ubulhni,

2 “Keyoh whuyaz nohda ts'e whuz'ai-un whuz
ah'us. Whuz oozah'az, yeztliyaz, donkey huyulhni,
whutso da' dune yak'ulhidoh-i, 'et whédint'i, 'i
k'unaooh'uk 'ink'ez sts'u toolhdlooh.

3 Dune, ‘Di ha 'et ndaht'en? nohulhni de,
‘NeMoodihti yuka' ninzun’ doohtni'. 'Ahoh la
nohtlayoolhtelh.”

4'Etwhehdn'az 'ink'ez keyoh 'et yeztliyaz nahuy-
ilhti 'ilhoghun yoh dati 'et whédint'i.

5 K'undhuyd'uk whe ‘et nudilhne hubu-
hoodulhkut, “Et daht'en whe aht'en yeztliyaz
K'unah'uk?” hubuhutni.

6'Et Sizi buba néhizye' k'un'a ubuhttni 'et 'ants'i
t'ehudinel 'ink'ez bula huditni.

7'Et Sizi yeztliyaz highu hinilhti whe whulohne
duluglok hiba hik'élhbal 'ink'ez Sizi yuk'étl'adida’.

8 Lhane dune cha duluglok ti 'et hinulhbulh.
Whulohne cha "ul k'us 'ut'an k'unuhidut'as-i, ' ti
nahidulhdilh Sizi yuk'ut lhutiyalh 'et wheni.

9Mbene la dune Sizi hitso udulhne 'ink'ez hik'oh
Udulhne ts'iyawh huzulh whe "uhutni,

“Yak'usda ba whudilhti'!
NeMoodihti boozi' gha whusainya-un,
‘en 'uk'enus hoonzoo-un oogha whults'ut.
10 Netsoda'-un David oolerwe keyoh ‘et
duhoont'oh-un cha za whusawhutilts'ulh
'inka Yak'usda ba ts'odolhti'.”

11 'Et 'awet Sizi Jerusalem keyoh neninya whe
Lizwif bulugliz whucho ts'e daninya 'ink'ez dul-
cho nuyuz'en. 'Awet nawhendunilhghel 'et huwa
Bethany huwhutni-un ts'e whuz whunizyane 'on
'at nane yugha hodul'ehne whuz bubulh whein'az.

Ndi duchun mai kw'ahunulhye, 't Sizi yek'éhanya
12'0m bun Bethany ts'e whuz de ndhidulh whe
‘et la Sizi ooye'ilts'ul.

13 Nilhdza' 'et la mai cho chun nilh'en oot'an
cha hoonli. 'Et la yughu ninya mai ntalhchulh ha.
Yughu ninya whe 'ut'an za 'unt'oh 'awhuz oomai'
hooloh.

14 'Et la Sizi ndi mai chun 'uyulhni, “Aw 'on
'at dune nyumai' hoo'alh ait'oh!” 'Et ndutni whe
yugha hodul'ehne hidants'o.

Sizi Lizwif bulugliz whucho ts'e tizya

15 'Et la Jerusalem ts'e hoozdil. Sizi Lizwif bu-
lugliz whucho 'et daninya. Mbene la 'e'0oketne
'ink'ez 'ooketne ts'iyawh tendbuninyoot. Sooneya
Ihk'endadudzaihne buludab cha naneniz'ai, 'ink'ez
dut'ai be '6oketne cha,

16'aw lugliz hoonli nuhdole' hukwa lhe'nizun.

17'Ink'ez Sizi dune whubodulh'eh whe "ubtlhni,
“Yak'usda be 'udustl'us k'ut 'uk'uwhusguz,

ni.
'Et 'uwhuhla undunut'ihne 'ink'ez nanul'i'ne bayoh
whuzulhtsi!”

18 "Et lubret moodihne 'ink'ez Moses be
'udustl'us  'uk'ununaguzne hodants'o whe

hizoolhghelh-un hukoénuta tube huyé nilhjoot
ts'iyanne 'ilhozdilne hubodulh'eh buba hooncha
‘et huwa.

19 Soo nadéalhghel ibulh Sizi yugha hodul'ehne
bubulh Jerusalem whuch'a nahusdil.

Ndi mai chun gha htthodul'eh

20'0m bun bundada’' 'uda' 'et la ti hidulh whe
nyoo mai cho chun hinilh'en. Soo ts'ith'un ooghih
tubulh ats'o disuz.

21 Peter 'en la whunalni whe Sizi bulh yatilhduk,
“Nehodulh'eh-un nilh'en nyoo mai cho chun bulh
ookw'ehanya disuz,” yulhni.

22 'Et Sizi 'ubulhni, “Njan whunaoolhnih,
Yak'usda nohba 'alha’ 'unt'oh de,

23 ndi shusyaz 'i 1a' doéhni', ‘Dudilts'it 'ink'ez
bunghun whucho ts'e tailts'it.” 'Et soo nohdzi yo

whe 'aw nawh lhe'hoot'oh de 'ink'ez nohba 'alha’
hoont'oh de, dawhutanelh dahni, ts'iyawh nohba

'eddtanelh.

24 'Et huwa' nohdusni, be 'alha' hoont'oh-i be
tenadahdli de, 'ink'ez hoonli ha' dahni te 'alha’
nahzun whe nohgha tikulh nahzun de, ndai la
ooka' dahni-i nohgha tikulh whe "unt'oh.

25'Etsahyin whe tenadahdli de, 'ink'ez 'uyoonne

ts'un nohba dzoh de buba n'iin whutulhdilh 'et la
nohBa4, yak'uz usda-un, 'en nohni cha nohlubeshi

nohba "un yutoolhdilh.

26 'Et 'uyoonne buba nun lhotulhdulh de, no-
hB4, yak'uz usda-un, 'en 'aw nohlubeshi nohba un
yutoolhdilh ait'oh.”

Sizibe 'ut'en k'oh 'et hukwd hoodulhkut

27 'Et Jerusalem ts'e nahoosdil Sizi Lizwif bu-
lugliz whucho nuya whe lubret moodihne, Moses
be 'udustl'us 'uk'ununaguzne, 'ink'ez dune tso
whudilhdzulhne, 'enne la Sizi highu nindil,

28 'ink'ez hiyoodulhkut, “Nedini ndai gha dune
ando int'oh whe njan dint'en-un? Mbe ngha
whunin'ai whe 'int'en?”

29 'Et la Sizi 'ubulhni, “IThoghun za hukwa no-
hoodutaskut. 'Et sudahni de, 'et la nohdutasnelh
ndai gha dune ando 'ust'oh whe nja dust'en.

30Sudahni mbe John dune too be' 'ulh'en-un mbe
yutl'ahon'ai whe dune too be "ulh'eninle’, Yak'usda
tilah k'us dune tilah yugha 6onin'ai?”

31 'Et 'ahoh didutch'oh dutoh hukw'u
nahuhulhye' whe nja duhutru “Daja cha uzdooni',

‘Yak'usda yugha Gonin'ai,” ts'utni de, 'et la dooni',
‘Di ha John nohba 'alha Ihe'dusni?’

32 'Et, ‘Dune yugha Oonin'ai ts'utni de,”” ‘et
nja dudune'ne be bé hunuljut huwa, ts'iyawh
dune t'ehoninzun John dune too be 'ulh'en-un, 'en

Yak'usda be nus hoo'en-un unliinle'.
33'Et huwa Sizi huytlhni, “’Aw t'ets'onuszun.”

Sizi 'et 'ubulhni, “Si cha mbe sgha whunin'ai-un
'aw nohdosni' ait'oh.”

12

Mai haniyeh k'et whulh'aine bugha whtits'odul'eh

1 'Et 'awet Sizi huwa huhodool'eh-un huwun
bubulh yalhduk, “Ilhoghun dune, 'en la

mai haniyeh-un, mai ts'ekoo too' lhih-i,
‘ananla.  Yuna'mniztl'oo tsak'et hahdnkaih mai
tahawhundunutnih-un huba, 'ink'ez la yutist'en-
un cha "'uhdonla. 'Etla dune bughu whulh'ai 'ink'ez
la whenadija.

2 'Et la 'awet mai oontajin néwhuninzut whe
de 'ulhnd-un 'ilhoghun 'en la mai haniyeh Kk'et
butl'aho6nlane buts'a wheyalh'a’, ndai la oonajin-i
ooloh oots'itookat huba' hoont'oh-i, '1 ha.

3'Et la 'uhuyinla nyoonne mai k'et butl'ahdnlane
‘ulhna huyilhchoot yahuyalht'o 'ink'ez la hoonli
highadlhilel whe whendahinanyoot.

4 Nyoon dune ooch'e’-un, 'en la doo cha 'uyoon

'ulhna whuz whelh'a'. 'En la tse be nahinilh'uz
hitsi ts'e nalh'uz whe ka huyulhtsi, 'ink'ez hukwa

yahoonli k'un'a 'uhuyinla whe whendhinanyoot.
5Doo cha la 'uyoon 'ulhna whuz whelh'a'. 'En
la hizilhghi. Lhane 'uyoonne cha 'et nddbuhinla

whulohne ubuhoolht'ah 'ink'ez whulohne cha
ubuhanghan.

6 'Tlhoghun za whuz yutilh'alh-un, 'et usda suli’'
duye' yuk'entsi'-un, 'en la 'udek'ez whuz buts'un
wheyalh'a', ‘Sye', 'en la hidélhti',’ ni 'inka.*

7Nyoonne dune mai k'et butl'ahdnlane 'et la "ul-
hodutni, ‘Ndun njan mai k'et ooch'e'-un, 'en ooye'
"Unt'oh. 'Anih, ts'uzoolhghelh. 'Et la ndun ooye’
oots'itikulh-i ts'iyawh nech'e' oole'’

8 'Inka ndun ooye' huyilhchoot, hizilhghi 'ink'ez
hizi 'i la nyo haniyeh k'et tendhinino.”

%

12:6 Njan mai k'et haniyeh-un humoodih 'en Yak'usda unt'oh,
'ink'ez ooYe' 'en Sizi Gri 'unt'oh. 'Et mbe la bugha hélh'a'ne, 'enne
Lizwif bumoodihne 'uhint'oh ni whe "utni.



Mark 12:9 liii Mark 12:15

9'Et Sizi uboodulhkut, “Dadoneh suba ndun mai
k'et whulh'ai-un? Whusandja, 'ink'ez la ndunne
dune ts'iyawh hubooghan, 'ink'ez la mai k'et 'uy-
oonne ghu holh'a'.

10 'Aw whutsoda'’ ndi Yak'usda ooghuni
'uk'unusguz-i 'aw eh ook'uyalhuzulhduk?  'Et
ndutni,

‘Ndi tse yoh 'uwhulh'énne "in hidutilh'uz-i,
'11a 'uja 'uk'enus ookadahotni-i suli'.
11'Etla Moodihti whuz un'a 'uhdonla.
Tube buba hooncha k'un'a ubinla, whe'
hoont'oh.’
'Et whuz un'a Yak'usda be 'udustl'us k'ut ndutni,”
"‘ubulhni.

12 '"Et Lizwif bumoodihne Sizi huy6lhchoot
hukwa' hut'en t'ehoninzun didut buch'az yalhduk
whe dune hodalh'e’, 'et hoonts'i dune 'ilhozdilne
ehunuljut 'inka Sizi dalhudhuyilel whe whenahidil.

Yun k’elha huhoolh'i-un hukwa' hoodulhkut

13 'Et la whulohne Phariseene 'ink'ez Herod
oodune'ne cha 'enne Sizi khuni be huyoolhgooh
ha hits'a whe bahalh'a’.

14 'Et Sizi highu nindil 'ink'ez 'uhutni, “Dune
hodulh'éh-un t'ets'oninzun_ts'ith'un za' danelh.
'‘Aw 'uyoonne daja huntizilh-un huwu ni lhinlo
whe dune dant'ohne hoonts'i lhnubunilh'en whe
Yak'usda beni k'oh ts'e huwun khuni 'alha’
‘unt'oh-i be whubodilh'eh. 'Et nedini wheni Khuni
netl'ahon'ai-i, 'i whudulhyoh 'uts'oot'en eh tilah
Roman keyoh whumoodih oots'un yun k'elha
ts'uhoolh'i buba ook'elha ts'uholh'e’ tilah k'us
‘awundooh tilah?”

15 'Et hoonts'i Sizi huyoolhgooh hukwa'
huyulh'en t'eoonanzin, 'ink'ez 'ubulhni, “Et di

ha séolhdzih? Sooneya stl'ah'aih noos'en si,”

16 'Ahoh 'ilhoghun sooneya yutl'ain'ai. 'Et Sizi
uboodulhkut, “Mbe whe' 'unt'oh oonin 'ink'ez
boozi' ook'usguz?” 'Et 'uhuyulhni, “Keyoh whu-
moodih Caesar huyudlhni-un, 'en 'unt'oh.”

17 'Et Sizi 'ubulhni, “Ndai la Caesar ooch'e'-i
oots'un ook'elha whulh'i, 'ink'ez ndai la Yak'usda
ooch'e'-i, Yak'usda ts'un ook'elha whulh'i.” 'Et soo
tube buba hooncha.

Nat ts'ukhitnaih huwun 'oodulkut o
18 'Awet Sadducee ubuhutnine, 'enne la Sizi
highu nindil. 'Enne la 'uhutni, “Dats"izsai 'ink'ez

'‘aw nats'ukhotnah ait'oh.” _
19 'Enne huyoodulhkut whe ‘'uhutni,

“Nehodulh'eh-un Moses 'en khuni higha néilh'ai-i
neba 'uk'unéyuzguz, ‘Dune oo'at hoonli-un dazsai
de, 'ink'ez buzkeh hooloh de, ndun dune dazsai-
un bulhutsin 'en la ndun tsandilh yughu nooda'
ndun dune dazsai-un, 'en ba buzkeh hole' ha.’

20 'TIhoh 'et la Ihtak'ant'ine lhulhutsinke hénle',
'udetso whudilhdzulh-un, 'en la 'at ut'i 'awhuz

buzkeh hooloh whe dazsai.
21'Et la yuk'oh whudilhdzulh-un, 'en tsandilh doo

cha yughu nasda. 'En cha buzkeh hooloh whe
dazsai. 'Et whulh tat-un cha la whuz un'a za 'uja.

22 Ts'iyawh lhtak'ant'ine lhodunildzulhne whe
highu dalts'i', ts'iyawh bubuzkeh hooloh whe
yahdadla. 'Udek'ez ndun ts'eke dich'oh cha dazsai.

23 Mbene la yaidldne ts'iyawh dunazdutadulh
dzin dunahudidil de, k'us mbe suba oo'at tileh,
ts'iyawh lhtak'ant'ine 'uhultsuk highu dalts'i'?”

24 'Et Sizi buts'u yatilhduk, “Tube 'uts'un un'a

'uduhni. Ndet huwa' dahni t'eoonuzdhzun eh?
Yak'usda ye ulhtus-i 'ink'ez ooghuni k'eguz-i

t'énuzuhzun, 'et huwa whuz un'a 'uduhni.

25 Ndet la yaidlanne dunahudidil de, ndo yak'uz
lizas le'hint'oh. 'Et ndo tit'elh dune cha 'ink'ez
ts'ekoo cha 'aw lhgho ddlts'i' ait'oh.

26 'Ink'ez ndunne yaidldnne dundhudutddulh
huwun, ndi Moses ‘'uk'unéyuzguz-i 'aw eh
ook'uyalhulhdih whus dilhtan-i toh whudizk'un
whe Yak'usda yulh yalhduk inle'? 'Et 'uk'unusguz-
i ndutni ndun Moses Yak'usda ndeéyulhni, °Si
'ust'oh Abraham 'en ooMoodihti 'ust'oh, Isaac cha
ooMoodihti "ust'oh, 'ink'ez Jacob cha ooMoodihti
'ust'oh.’

27 'Et huwa khunane buYakusda 'unt'oh, 'aw
yaidlanne buYak'usda iloh whe 'unt'oh. 'Et 'uts'un
un'a gaih 'udahni.”

'Itho khuni neba yutulhuhizye'-i, 't 'uk'enus dizti'

28 Moses be 'udustl'us 'uk'unundguz-un, 'en la
'et 'ut'en, 'ink'ez ubuddnts'o 'ink'ez 'en t'éooninzun
la Sizi Sadduceene soo 'ubuddni'. 'Inka la didut
cha Sizi yoodulhkut, “K'us ndai khuni neba yu-
tulhuhizye'-i K'us dizti'?”

29 'Et Sizi uyulhni, “Ndi 'uk'enus dizti'-i, ‘Israel
oodune'ne, oozulhts'ai, neMoodihti 'en Yak'usda
unli. 'En za 'ilhoghun Moodihti 'unt'oh.

30 Yak'usda nyuMoodihti ndzi ndulcho-i be cha,
nzul ndulcho-i be cha, nyeni ts'iyawh ndulcho
whe cha’

31 Bulh nanki khuni higha néulh'a-i 'uk'enus
dizti-i, ‘Nts'en'a la nyunch'oh Kk'enaintsi’, whuz
un'a nyulh dune cha buk'eoontsi'” 'Aw 'uyoo
khuni higha néulh'ai-i ndi nanki ba nus yudizti'-i
hooloh.”

32 'Et Moses ooghuni 'uk'unéyuzguz-un, 'en Sizi
'ulhni, “Nehodulh'eh-un soo' dinja! Khuni 'alha’

‘unt'oh-i be yailhduk! 'Udédoh Moodihti 'en za
Yak'usda unli, 'aw "uyoonne Yak'usda lhiloh.

33 'Ink'ez dune dudzi ndulcho 'i be Yak'usda
k'eootsi' huba' hoont'oh, dudeni ts'iyawh '1 be

cha, duzul be cha, oonut'i ts'iyawh whe cha
'iInk'ez dich'oh k'enatsi’ whuz un'a dulh dunene
buk'eootsi'. 'Et 'uk'enus neba hooncha ndi nanki
khuni higha néulh'ai-i ook'une' ts'oot'en. Khuna-
1'ink'ez 'uyoo hoonliyaz loodel k'ut Yak'usda gha
dizk'un, 'i ba nus whudizti'.”

34 Sjzi t'éoonanzin dalcho 'i be whunih k'un'a
'udija 'et 'uyulhni, “’Awet nilhdukw Yak'usda k'ine'
nyul'en-un tileh.” 'Et hukw'elh'az 'aw 'udun
hukwa lhuhuyoodilhkulh huyéntsaz 'et huwa.

Christ nts'en'a 'en David oots'u hainzut-un, 'et

huwun hika huyoodulkut

35 'Et la Sizi Lizwif bulugliz whucho dune ho-
dulh'eh whe huboodulhkut, “Nts'en'a Moses be
‘udustl'us 'uk'ununaguzne, ‘Christ 'en David oots'u
hainzut-un tileh whe 'unt'oh,” hutni?

36'Etla David Ndoni i gha la 'et dutni,
‘Moodihti 'en sMoodihti "Uyulhni njan nailhni

ts'unghus sinda.

'Oh de la nch'az ditnine buk'ut nke
nadolhyis mba ubooselh.’

37David dich'oh, ‘Smoodihti,” yulhni, 'et nts'en'a
Christ 'en David ts'u hainzut-un oole'?” 'Ants'i 'oh
dunene huhoont'i' whe hidants'o

Sizi dune 'ubulhni, “Moses be ‘'udustl'us
'uk'unundguzne, 'enne buch'a khahdli.”

38 'Et Sizi hubodulh'eh whe 'et 'ubulhni, “Moses
be 'udustl'us 'uk'ununaguzne, ‘'enne buch'a
khahdli. 'Enne e'éoket-un dune toh nahuchun

tl'asus yiz be hudilhts'i, 'ink'ez dune ubudolhti'-un

hukwa hududul'en.

39 Njan lugliz ndet la huntil'elh-un, ‘et 'uta-
haoodit'aih, 'ink'ez dune dahulih te, 'et cha k'us
whudizti'-un, 'et didut natl'ahududaih.

40 Tsandilh cha khabonit'oh, 'ink'ez buyoh bugha

hawhuhut'aih. 'Ink'ez ncha nd'hadudil'i whe sa' cho
tenahududli. 'Enne 'et hukw'elha 'on nus dzoh
notizut whe' hint'oh.”

Tsandilh sooneya huwa nin'ai-un

41 Lizwif bulugliz whucho sooneya dekat-un, 'et
la Sizi usda, 'ink'ez ubunilh'en sooneya dehule.
Lhane hoonzoo' 'unt'ohne, 'enne la sooneya lhai
whe dehuya'aih.

42 'Et la 'ilhoghun tsandilh tel'en-un, 'en la '6h
whuya uyalh, 'ink'ez nanki sooneyayaz dénalhdil.

43'Etla Sizi yugha hodul'ehne ts'un bé' buntilhni
'ink'ez 'ubulhni, “Nohdusni ndun tsandilh tel'en-
un, ndunne ts'iyawh buba nus lhai 'i deyan'ai whe
‘unt'oh.

44 Ndunne 'uyoonne, 'enne ndai la huye
hdonzoo' 'unt'oh-i, ujutukat-i, 'i 'uhuyulh'en
dehuyule. 'Et ndun lhe'unt'oh tel'en ndai la 'aw
'1yut'i-i yuk'otinalh, 1 hoonts'i ts'iyawh deydan'ai.”

13

Njan Lizwifbulugliz whucho gak whataleh-un, 'et
Sizi huwu yalhduk
1 'Et Sizi Lizwif bulugliz whucho tendnja
whe ‘'ilhoghun yugha hodul'eh-un ‘'uyulhni,
“Nehodulh'eh-un whunilh'en, njan lugliz whucho

T 12:42 Ndi sooneya 'uk'enus tsuditi' i 'unt'oh.

‘et cha 'ink'ez tse cha 'ink'ez lhé'uldzoo' 'i be
‘uhoolya.”
2'Et Sizi 'utni, “Njan yoh whucho whuzdla whu-

nilh'en eh? 'Aw 'ilho tse 'i hoonts'i Ihk'ulhdutasdlal
ts'iyawh naduntijulh whe' hoont'oh.”

Dune ye tuzilalh 'ink'ez dzoh nuzut bulh huwun
ubulh yadtilhduk

3 'Et 'awet Lizwif bulugliz whucho whanch'az
shus Olive huyulhni, i k'ut, 'et la Sizi usda. Peter,
James, John, 'ink'ez Andrew te 'enne disoh Sizi
huyoodulhkut.

4 'Et la huyulhni, “Nedini nkede 'uwhutdnelh?
'Ink'ez nedini ndet huwa t'ets'ontdzin dadotanelh
whe 'et nedotalts'ulh?”

5 Sizi 'ubulhni, “Huwuhli dune nanohnoo'ah ju-
nih.

6 Lhane dune whusahudulh 'ink'ez soozi' gha
'uhudutinelh, ‘Christ 'ust'oh!” 'Et nduhutni whe
dune lhane nahunti'oh whe

7 nohgha 'éojas junih. Nilhdukw dune lhuti-
gan whulhudahts'o de, 'ink'ez nilhdza' lhuhugan
whulh "ddahts'o de, 'et ndo honeh huba' hoont'oh.
'Et hoonts'i 'awhuz whulatoh iloh whe' hoont'oh,
'awhuz 'udun cha whusawhutikulh whe' hoont'oh.

8 Lhelhts'un keyoh whut'enne, 'enne lhch'az
nehudutadulh, 'ink'ez lhelhts'un lerwe be 'ustlénne,
‘enne cha lhch'az nehudutadulh. Ndulcho whe yun
cha nétitnah, 'ink'ez dai cha whutaleh 'ink'ez ndul-
cho whe dune dzoh nulhotildeh. 'Et nduwhut'en
suli' de, t'ewhuntahzin 'on nus hooncha tune'

whutit'en. 'Et dzoh nutideh-un 'andit whe' whu-
dit'en.

9 Nohnihch'oh cha huwohle'. Keyoh huwun-
line but nenohotalelh 'ink'ez lugliz cha la no-
hoohootalht'oh. 'Et si sgha la mbene la moodi-
hne 'ink'ez lerwene cha bubut nenohotalelh whe,
khuni unzoo-i be bubulh yaoolhduk.

10 'Ink'ez 'udechoo ndi yun k'ut ndulcho whe
dune ts'iyawh khuni unzoo-i ghun bubulh
yatiduk.

11"Andhuhanla 'ink'ez nahiyilh-un but nendhnilhti
de daja dutihnelh-un huwu ni oohle' junih 'ink'ez
nohdzi doghel. 'Et nedoninzut de, 'ants'i ndai la
nohza dankat, 'i be yaoolhduk. Ndoni ooghuni 'i be
yatilhduk 'aw nohghuni be iloh 'udutihnelh.

12 Dune, 'enne dulhutsinke dahutitsah-un huwa
botalelh. 'Et bubake 'enne cha, duduzkeh ‘et
ndubotilh'elh, 'ink'ez ts'oodunne, ‘'enne cha,
dudusne buch'az nahulhya 'ink'ez dahatitsah-un

huwa botalelh.
13 Si sgha sunihdulh huwa ts'iyanne nohts'o

dutitni. 'Et hoonts'i mbene la 'udek'ez whuts'un
whulh nudalya'ne, 'aw 'enne za hudutijih.”

'Uk'enus whéwhunujut-i

14 “Ndun 'uk'enus bé whunjut-un, 'aw ooba
lhehoot'oh-un 'et usyin nulh'en de, (Ndi yuk'u
yalhdukne soo cho noheni tadodolts'it. Daniel,
Yak'usda be nus hoo'en-un, 'en la 'uda' huwu yail-
hduk inle'). Judea dilhts'ine shus k'uz ts'e tse
hutoolhdilh.

15 Dune duyoh bun k'ut® usda de, 'aw duyoh
ts'e nundtidalh 'ink'ez ndi ndai la duch'e’ yutilelh-i
nayitalhchulh 'et hoonts'i ooneh ait'oh.

* 13:15 Lhat-un Lizwifne buyoh 'et bun k'ut lhts'ewhudiz'a.

16'Ink'ez dune haniyeh k'et 'ut'en-un cha 'aw yoh
ts'e duluglok hunadoda' ait'oh.

17Dalcho 'i be whéwhunujut tileh, 'oh de ts'ekoo,
yazba 'unt'ohne ba, 'ink'ez duzkeh e'ulht'Ukwne
cha.

18 Njan dzoh nutihzut-un whuch'a ténadoohdli
khit nohbe' honeh whuch'a.

19'Et la Yak'usda yun inla 'andit dzin whuts'un
'aw lhe'whusne 'ink'ez 'aw 'et 'ulcho 'i be whutso
da' hiye dzoh nulhuzut-i, 'i be dzoh notieh.

20 'Et hoonts'i Moodihti lhat dzin whe k'oh
nd'hoonla. 'Et ndulhinel de, 'aw 'ilhoghun hoonts'i
doojih ait'oh. 'Et ndunne 'utahdbanlane, 'enne
bugha' hoonla 'oh de hoondukw whutilhtselh.

21'Et la 'oh de dune ndundhohutni de, ‘Nulh'en
njan Christ 'en njan usda!” K'us, ‘Ngut usda!” no-
houtni de, khun te nohba 'alha’ 'uhudooni' junih.

22'Et hoonts'i ndunne Christ na'dudil'ine, 'ink'ez
nus hodo'enne na'dudil'ine cha, 'enne lhane hutileh
whe lhat te huwa 'it'en 'ink'ez hooncha tune'
hutit'en ndunne Yak'usda 'utdhabanlane, 'enne
hoonts'i nahunoo'a hukwa hutit'elh.

23'Ahoolhyiz tse hdohli! Ts'iyantsuk whutso da'
nohdasni'.

Yinka dune ye' whusatiyalh-un
24“Et 'oh de dune dzoh nuhuzde,
hukw'elh'az de, sa 'i cha dulhgus tileh,
'intkl'elz1 ‘'ulhdzis ooza' cha 'aw be lhoohoost'en
ileh.
25 Sum cha ndntikulh 'ink'ez ndo yat be héolhtus-i,
'i be nuhotitnah.
26'0Oh de la yinka dune ye', 'en ndo kw'us toh bé
whunujut ye ulhtus-1 bulh 'ink'ez Yak'usda oots'u
hayanduz-i, 'i be ndo be hdodutaltsilh.

27'Ink'ez la dulizas 'enne butilh'alh nus de, n'az
de, nooz de, 'ink'ez ndaz de, ndi yun k'ut ndul-

chowhe Yak'usda 'utahdbanlane 'ilhubuhootdlelh 'et
wheni.”

Mai cho chun, oomai' fig huyulhni-i, oogha
whtits'odul'eh

28 “Ndi mai, fig huyulhni, ooduchun, 'i be
nawhutnuk be whuts'odul'eh-i, soo ts'th'un un'a
cho bodulh'eh. Ndi 'i 'unt'oh, oozischum ulughih
te, 'et 'awet oot'an whulih, 'i gha t'ewhundhzun
'awet shin nilhdukw suli'.

29 'Et ndi whuz un'a nohdusni né'whutit'en-un
whunulh'en de, 'et la whuz un'a za t'eoonohzin
'awet nilhdukw whe' whudutat'elh.

30'Alha ts'ih'un un'a nohdusni, 'andit whudizul-
hne 'aw yalhihitasdla, 'et ndi dotanelh-un ts'iyawh
'et lhawhudutanelh, 'et whuts'un.

31Yat 'ink'ez ndi yun k'ut cha gak whutaleh. 'Et
hoonts'i ndi sghuni 'aw gak Ihtisdleh.”

‘Aw dune t'éoontiszun ndet dzin 'ink'ez nts'oya

hoozulh whe 'uwhutdnelh _
32 “Aw dune t'eoonuszun ndet dzin Kk'us
nts'owhuya 'uhunit'oh-un, 'et whusaootilts'ulh.

'Aw lizas yak'uz dilhts'ine k'us Yak'usda ooYe' cha
t'ehonuszun, 'uBa dich'oh za t'eooninzun.

33 'Ahoolhyiz huwahli 'ink'ez tenadahdli. 'Aw
t'eoonuzuhzun nts'oh de whusaootilts'ulh.

34 'Et ndiz un'a 'uwhutdnelh, 'ilhoghun dune
duyoh huwu tizya 'ink'ez yuba 'ut'énne ‘et
Nnébuninla 'ilhone hinli whe dude "ut'en 'uhoolh'en
ha, 'ink'ez 'et dati ghunli-un 'uyulhni, ‘Soo cho
huwonle'’

35 'Et whuz un'a nohdusni, huwahli'! 'Et
nts'oh de yoh humoodih whusanatidalh 'aw

t'€oonuzithzun, hulhgha tilah, tuzniz tilah,
yukaihts'un tilah, k'us sa hain'ai de tilah.

36 'Et huwa 'ahoolhyiz lhaddht'oh. 'Aw hukwa
tse lhuwhuhlih 'ink'ez nanihtez de, nohche tilah
nohmoodih nohghu naooja'’.

37'Et daja nohdusni-un, 'et ts'iyanne cha budusni,
huwahli!”

14

Sizi yooyo whutsul hikunuta hituzilhghelh ha

1 'Awhuz nat dzin whuz'ai Lizwifne butus
lhuseya-un®  whewhtnahulni  'ink'ez  lhes
Ihuntildoh-i ut'alh-un, whewhunahulnih cha, ‘et

lubret moodihne 'ink'ez Moses be 'udustl'us
'uk'unundguzne, Sizi yooyoh whutsul hikunuta

hituzilhghelh ha.
2'Et 'uhutni, “Njan butus lhuséya-un, 'et whutoh
iloh uts'ooleh doo ka la dunene lhtahohot'alh.”

Bethany ‘et la ts'eke Sizi k'unutsutjul yutsi
k'eyilhdzo

3 'Tlhoghun keyoh wheyaz Bethany huwhutni-
un, 'et Simon ooka whulhjut inle'-un, leprosy
huyulhni, ooyoh 'en Sizi yuzih usda. 'Etla na'ut'alh
whe ts'eke k'unutsutjul dizti'-i tse bé hahoogaz-i
be sulhdzo 'ink'ez oodé' duldze yi'alh whe daninya.
Ndi 'i yayanyuz 'ink'ez K'unutsutjul 1 Sizi yutsi
k'eyilhdzo.

4 Whulohne dune hukwa hunilch'e 'ink'ez 'ul-
hodutni, “’Et di ha nyoo k'unutsutjul 'ants'et ninta'
yulh'ih.

* 14:1 Nawhudizulh totsuk ‘ilhuhodulh, 'ink'ez ndi 'usbai k'us
unzoo-i nahayut'ulh. Njan whewhunahulni 'oh da' Yak'usda yun
k'ut Egypt whuch'a hanébanla da'.

5 Dizti' whe da' be 'OketT 'ink'ez da' sooneya
tel'enne gha huyodzaih,” 'ink'ez duyoh ts'e ts'eke
tube cho hich'az yalhduk.

6 'Et Sizi 'ubulhni, “Oots'dhalhozah'ail Di ha
teduhle? 'Ut'en unzoo-i sha inla whe "'unt'oh.

7'Ahoolhyiz tel'enne nohnat whutaleh. Hukwa'
nahzun de totsuk bula 'aht'en. 'Et si 'ahoolhyiz
huba nohbulh 1hé'tuzist'el whe' hoont'oh.

8 K'unuts'utjul-i syust'e yuk'éyilhdzo 'adutistelh
wheni lhasudinla. Ndun ts'eke 'aw 'on 'un ooneh
ait'oh-un, 'et 'uhdonla whe "'unt'oh.

9 'Alha nohdusni ndi yun k'ut ndulcho whe
ndi khuni unzoo-i nudutikat, ndun ts'eke ndet
'uhoonla-un, 'et hukw'u naootitnuk 'et whe dune
yunatilnih.”

Judas Sizi be '6otakulh hukwa' ninzun

10 Whunizyane 'on 'at nane yugha hodul'ehne,
'ilhoghun Judas Iscariot huyulhni-un, ‘en
Lizwif bulubret bumoodih buts't whinya Sizi
butl'aitilhtelh ha.

11 D4ja 'ubtulhni-un huhodont'i' 'ink'ez sooneya
hits'0ozi. 'Et Judas Sizi ye 'Ootakulh-un, 'et hukwa
itis'en.

Sizi 'en yugha hodul'ehne butus lhuséya-un
bubulh na'ut'alh

12"Et 'udechoo dzin lhes Ihuntildoh-i nahut'ulh-
un, 'et dzin 'usbaiyaz na'hitit'ulh-1 naihizulghih,
ndi 'usbaiyaz Lizwifne butus lhuséya-un huba
‘unt'oh. 'Et Sizi yugha hodul'ehne 'uhuyulhni,
“Nts'e netalh'alh ndi natant'ulh-i, I mba
lhazdutileh?”

T 14:5 Tel'enne ba 'ilhu yus k'ut yuk'elha 'it'en 'et "'ultsuk.

13'Et Sizi nane, 'enne whébalh'a' 'ink'ez 'ubtlhni,
“Jerusalem ts'e ah'us 'ink'ez dune too na'd-un, 'en
lanohduddya'. Nts'ela yoh ts'u tizya ts'e whuz bun
tooh'as,

14'ink'ez yoh ooch'e'-un nja dudohni', ‘Dune ho-
dulh'éh-un nja dutni ndet la sgha hodul'ehne bulh
butus lhuséya-un huwa na'uztit'ulh-un yoh negho
talh'alh eh?’

15 'Et la dohyoh hooncha-un lhdoodint'oh-un
whunohnoolhtun, 'et la naztit'ilh-i lhaddohleh.”

16 'Et 'awet yugha hodul'ehne Jerusalem ts'e
whehdn'az 'ink'ez Sizi soo daja ubulhni-un
ts'iyawh whuz un'a nahoohodon'ai 'ink'ez butus
luséya-un wheni lhahodinla.

17"Ethulhgha 'awet Sizi whunizyane 'on 'at nane
te whusahdandil.

18 'Et na'hut'alh whe Sizi 'ubulhni, “Et njan
dundhdusni 'ilhoghun nohtoh sulh na'ut'alh-un, 'en
se'dotakulh.”

19 'Et yugha hodul'ehne budzi nduda whe 'il-
hoghun hinli whe huyoodulhkut, “Si eh 'usudini,”
huyulhni. 'Et 'uyoon cha ndutni, “Si eh 'usudini?”

20'Et Sizi 'ubulhni, “’Et whunizyane 'on 'at nane
njan netoh mbe la dules sulh tunayuz'ai-un, 'en
‘utinelh.

21 Ndi Yak'usda ooghuni 'uk'unusguz-i ‘et
ndutni, ‘Yinka dune ye', 'en datitsa. 'Et ndun
ye 'Onket-un, dalcho-i be ooba whedonujut tileh.’

Ndun dune 'aw lhuhoolel de, 'et da' 'on nus soo'
hot'e' oole'.”

Sizi 'udek'ez na'ut'alh

22 'Et na'hut'alh whe Sizi lhes yilhchoot yuba
tenadidli 'ink'ez lhts'edanyuz. 'Et yugha ho-
dul'ehne bugha ininla 'ink'ez 'ubuilhni, “Ndi ulh-
choot, 'ink'ez ah'alh. Ndi syust'e 'unt'oh.”

23'Et lubot yilhchoot, 'ink'ez duBa “Musi,” yulhni.
Butl'ayankai 'ink'ez ts'iyawh huyitnai'.

24'Ink'ez 'ubtlhni, “Ndi 'i suzkai' 'unt'oh. Lhane
buba nadutilt'ih 'ink'ez 'i1 gha 'andit nohts'u
nahizusya.

25 'Et nohdusni, ndi ts'ekoo too' 'aw doo cha
za oosnai' ait'oh 'ink'ez ndet dzin 'uyoo 'andidi-i
ts'ekoo too' tisnelh de, ndet la ts'iyanne Yak'usda

ook'une' hutit'en 'et whuts'un.”
26 'Et Yak'usda ooyun be hijun 'ink'ez ndo shus
k'uz Olive be h6odzi whuz whehdndil.

Sizi Peter ulhni, “T"esunuzinzun dutanelh”

27 'Ink'ez Sizi 'ubulhni, “Andit 'ulhdzis nohni
ts'iyawh skayatilhleh, 'ink'ez ninta tilhwus, ndi
Yak'usda ooghuni ndutni,

“Et huwa Yak'usda 'en 'usbai ghunli-un yutuzil-
hghelh
'ink'ez ndi 'usbai ts'iyawh yaitalh'us.’

28 'Et dunadusja hukw'elh'az de, 'et yun k'ut
Galilee ts'e nohtso tisyalh.”

29 Peter 'uyulhni, “Ts'iyanne nkaya tileh, ‘et
hoonts'i 'aw si iloh!”

30 'Et Sizi 'uyulhni, “Peter; njan whunaoolnih,
‘andit 'ulhdzis lugok dune nat 'udutinelh whutso,
tat 'et ‘t'esunuzinzun’ dutanelh.”

31 'Et Peter soo khuni ulhtus-i be ndutni,
“Nyulh datisah 'et hoonts'i 'aw t'enyunuzuszun
doosni' ait'oh.” 'Onghunne yugha hodul'ehne cha
ts'iyawh whuz un'a nduhutni.

Sizi Gethsemane 'et tenadudli

32 'Et la 'ilhoghun haniyeh k'et Gethsemane
huwhutni ts'e whehandil 'ink'ez Sizi yugha
hodul'ehne 'ubulhni, “Njan dulhts'i. Si n'un
tenadutisdli.”

33'Et Peter James 'ink'ez John te 'on 'un bubulh
when'az. 'Et 'awet ts'odi be tewhéndunilne

34 'ink'ez 'ubulhni, “Szul tube ts'odi suli' kK'et
'‘awet datisah le'ust'oh.  Nja dulhts'i 'ink'ez
howahli.”

35 'Et 'on 'unyaz whenya 'ink'ez nachdnitno.
'Et tenadudli whe ndutni, “UB4 njan
whusawhutilts'ulh-un, whuz un'a 'unt'oh de, 'et
whute sengholtsit.

36 'UB4, nyun za ts'iyantsuk nk'ine' whut'en.
Ndi dzoh nutiszut-un sha hooloh nahoolhtsi, 'et
hoonts'i si hukwa' nuszun iloh, nyun hukwa'
ninzun hukw'un'a 'et 'uhdneh.”

37'Et nyoonne tane yugha hodul'ehne nahunis-
tez whe bughu nanja 'ink'ez Peter 'ulhni, “Simon
naninti whe 'int'oh. 'Aw eh 'atsulyaz honih ait'oh?”

38 'Ink'ez "Gbulhni, “Howahli tank'us-un tiht'i
whuch'a tenadoohdli. Nohyughi be tihzoo'
hukwa' nahzun, 'et hoonts'i nohyust'e tetsun
whe "unt'oh.”

39'Et doo cha 'on 'un whenaja 'ink'ez whutso da'

tenadidli whuz un'a za tenadudli.

40Doo cha za yugha hodul'ehne nahunistez whe
bughu nanja 'aw huhoonih ait'oh 'ink'ez 'aw whé'
hidoni' hooyoh.

41 Whulh tat-un bughu nanja ‘et 'ubulhni,
“Whute sahtez 'ink'ez nalhyis. '‘Awet
whusahdolts'ut, soo cho whunulh'en, yinka dune
ye', 'en dune ntsi'ne butl'ahitilhtelh.

42 Dunadahdilh uztoodilh, nulh'en ndun dune
se'Ootakulh-un, 'awet 'oh whuya uyalh.”

Sizi 'awet huyilhchoot

43 'Et 'awhuz Sizi yalhduk whe Judas 'en
whusainya. Ndun Judas 'en whunizyane 'on
'at nane whel'a'ne, 'ilhoghun-un 'unt'oh. Dzoh
sa' inle' Lizwif lubret bumoodihne, Moses be
'udustl'us 'uk'ununaguzne cha, 'ink'ez dune
tso whudilhdzulhne cha, 'uda' buts'u nuséya,
'ink'ez Sizi ye buts'e'onket. 'Enne Judas buts'é
whendhiyalh'a', 'ink'ez dune lhane yulh tudulh

saluzti cha 'ink'ez tut'oh cha hilelh whe
whusahandil.

44 Hidulh whe Judas 'ubtlhni, “Ilhoghun dune
oonimbus k'ut nadists'ooz-un, 'en oohgooh 'ink'ez
oogha '6ohli whe tdolhtelh.”

45 'Et huwa Judas Sizi yughu ninya ibulh
‘uyulhni, “Hadih, Rabbi,” 'ink'ez naidits'ooz.

46 'Et 'awet Sizi huyilhchoot 'ink'ez duts'o cho
huyoontun.

47'Et hoonts'i 'ilhoghun Sizi zih usyin-un saluzti
hayalhtsus 'ink'ez Lizwif lubret 'uk'énus dizti'-un be
'ulhna-un yudzo k'uz hailht'o.

48 'Et Sizi yatilhduk 'ink'ez 'ubulhni, “’Et di ha
saluzti cha 'ink'ez tut'oh cha nuhle 'ink'ez "un-
dunust'ih hukw'un'a skatihdil?

49Dzin totsuk nohbulh "Gst'oh 'ink'ez lugliz whu-
cho whunohodus'eh, 'et di ha 'oh da' sulhulhchulh
inle'. 'Et hoonts'i Yak'usda ooghuni daja ni whuz
un'a 'ohdneh huba' hoont'oh.”

50 'Et ts'iyawh yugha hodul'ehne hich'a sudil
'ink'ez nintahulghaz.

51 'Tlhoghun chilh naih ts'ut'an-i za khadosduz,
‘en Sizi uniyalh. Ndun chilh 'en 'uyoonne chilke
huyilhchoot.

52'Ust'et bula k'éhalgai whe naih za bula k'eydano.

Sizi nahiyilhne bubut neninya

53 'Et Sizi huyilhchoot 'ink'ez Lizwif lubret
‘uk'enus dizti'-un ooyoh ts'e whehuyalhti. 'Et Lizwif
lubret bumoodihne, dune tso whudilhdzulhne
cha, Moses be 'udustl'us 'uk'ununaguzne cha
'ilhuhozdil.

54 Peter yoo niz de bubuniyalh. Lizwif lu-
bret 'uk'enus dizti'-un ooyoh 'et whuna'nistl'éo-
un whuz bughu daninya. 'Et howunline buzih
natl'adida’ 'ink'ez naldzilh.

55 Lizwif lubret bumoodihne 'ink'ez nahiyilhne

cha 'enne bubut Sizi néhinilhti hukwa
hituzilhghelh-un highu nahd¢'alh hukwa' hut'en,

dune yuch'az yaoolhdukne naholhtelh hukwa'
hut'en, 'et hoonts'i 'aw 'ilhoghun nalhihilhtel.

56 Lhane dune huwhuts'it whe hich'az yalhduk,
‘et hoonts'i ts'iyawh lhelhts'un un'a 'uhutni.

57 Whulohne dune dodindil 'ink'ez Sizi hiba
whuts'it whe njan duhutni,

58 “Njan dutni whe nenalh "tni, ‘Njan lugliz
whucho dune 'uhdonla-un, 'et nanadoduntisyus.
'Et hukw'elh'az tat dzin inle' de, 'aw dune
whut'alhanal whe 'udun na'whutisdlelh.” ”

59'Ethoonts'i'aw ts'ih'un lhgha "thudootni' ait'oh.

60 'Et lizwif bulubret 'uk'enus dizti'-un butoh
dudinya 'ink'ez Sizi 'ulhni, “Ndun dune nch'az
yahulhduk daja datanelh?”

61'Ethoonts'i Sizi t'edusni 'ink'ez 'aw yalhtilhdih.
'Et doo cha za lubret yoodulhkut, “Nyun eh Christ
'int'oh? Yak'usda dizti'-un ooYe' inli?”

62 Sizi uyulhni, “A, 'en 'ust'oh, 'ink'ez nohni
ts'iyawh si, yinka dune ye', huyuntilh'elh Yak'usda
ooghu nailhni ts'unk'us usda whe ndus de kw'us
toh hanatidalh.”

63 'Et nyoon lubret tube hunilch'e k'et dunaih
lhts'e yalhch'ul 'ink'ez nja dutni, “’Aw 'on 'un 'uy-
oonne ts'oodolhkut ait'oh.

64 Ndi ooghuni Yak'usda yech'az yalhduk-i
dahts'o! Nohba dahoont'oh?” 'Et ts'iyawh thutni,
“Dadotsah huba' 'unt'oh.”

65 'Et whulohne highd whenduninzo,
hinak'end'uzguz  'ink'ez  huyoonukat cha'
huyulh'en 'ink'ez, “Mbe nyunizkuk?” huyulhni.
'Et nyoonne dune ghunline huyilhchoot 'ink'ez
‘'enne cha huyoonankat.

Peter 'utni, “Sizi 'aw t'enuziszun.”

66 'Et 'awhuz Peter 'on yo nanistl'oo bet 'ut'en
whe Lizwif bulubret 'uk'enus dizti'-un ts'ekeyaz
yuba 'ut'en-un, 'oh whuya uyalh.

67 Peter naldzilh yutilh'en 'ink'ez ‘uyulhni,
“Nyun cha Sizi Nazareth whut'en-un bulh 'int'en
inle".”

68 'Et Peter 'utni, “Tilah, ndet 'uwhudini 'aw
t'€oonuzuszun,” 'ink'ez 'az whenya. Soo 'et 'ahoh
lugok dune 'udija.

69 'Et ts'ekeyaz cha za nyo 'et yan'en nyoonne
'oh nudilhyanne cha za 'ubtlhni, “Nyoon 'en cha
'ilhoghun "'unt'oh.”

70 'Et hoonts'i Peter cha za, “Awundooh!” ni.
'Et 'atsulyaz inle' nyoonne 'oh nudilhyanne cha

za Peter 'et duhuyulhni, “Alha nyun cha 'ilhoghun
‘int'oh. Nyun cha Galilee hoont'en whe 'int'oh
whuz un'a yailhduk 'et huwa.”

71'Et Peter 'utni, “Ndughi nalh, 'alha’ dusni whe'
dusni, ndun dune ‘udahni-un, 'aw t'enuzuszun!”

72 'Et lugok dune whulh nat 'udija. 'Et Peter
Sizi daja yulhni la whunalni, “Lugok dune nat

‘udutinelh whutso ‘et tat t'esunuzinzun dutanelh.”
'Et huwu nuni nuzut 'ink'ez intse.

15

Sizi Pilate but neninya

1 'Et 'om bun bundada' 'uda' Lizwif lubret
moodihne, dune tso whudilhdzulhne, Moses be
'udustl'us 'uk'unundguzne cha, 'ink'ez dune ba
nahiyilhne cha, ts'iyawh yahalhduk. 'Et Sizi hiyul-
hghel 'ink'ez Pilate tl'ahuyalhti.

2 'Et Pilate 'uyulhni, “Nyun eh Lizwif bulerwe
inli?” 'Et Sizi 'utni, “'Alha’ dini whe' dini.”

3 Lizwif lubret moodihne lhat-un Sizi hich'az
yalhduk, 'ink'ez hiba honts'it, 'et hoonts'i Sizi
t'edusnih.

4 'Inka Pilate doo cha za Sizi yoodulhkut,
“Dawhultsuk-un nk'ehuhoon'ai, 'et huwun 'aw eh
dajalhdutuzanel?”

5 'Et doo cha za Sizi 'aw yalhtilhdih. 'Et Pilate
ooba hooncha.

Pilate Sizi datitsah-un whuts'uytlha

6 Nawhudizulh totsuk Lizwifne butus lhuséya
whunahulnih-un, 'et 'ilhoghun dune 'adin'ai-un
Lizwif 'utahahuyulhtih, 'en Pilate yula nadutnih.



Mark 15:7 Ixxi Mark 15:18

~ 7'Et 'oh da' mbene la lhtahuwhunt'ai da' dune
inghanne ts'iyawh 'abahanla. Barabbas 'en cha

butoh 'adin’'ai dune silhghi hukwa.

8 Ts'iyanne 'ilhozdil 'ink'ez Pilate 'uhuyulhni,
“Nawhudizulh totsuk 'ilhoghun dune 'adin'ai-un,
'en oolanadintnih. Doo cha za 'et dineh.”

9'Et 'ubulhni, “Lizwif bulerwe, 'en oolanadutist-
nih hukwa' nahzun?”

10 Didutch'oh soo t'eoconinzun Lizwif lubret bu-
moodihne 'oonih gha Sizi hitl'ahdyalhti 'et huwa.

11 "Et hoonts'i Lizwif lubret bumoodihne
dune buba nus honilht'i, Barabbas 'en Pilate
yulanadootnih hidéni' ha.

12'Et Pilate doo cha za dune 'ilhozdilne "'ubtlhni,

“Ndun Lizwif bulerwe dahni-un datisdlelh hukwa'
nahzun?”

13 'Et tube cho ‘'uhuyulhni, “Tulalhgus
undunilht'ah!”

14 'Et Pilate 'ubulhni, “Ndet whe tank'us
'tja?” 'Et hoonts'l 'on nus 'uhutni, “Tulalhgus
undunilht'ah!” hutni.

15'Et 'ilhozdilne hohot'e' ha Barabbas 'en Pilate
buba yulanaditni. 'Et Sizi yahuyalhtsus, 'ink'ez

tulalhgus k'ehiyolhtelh ha butl'ayalhti.

Lhugdanne Sizi highu ntiwhulhya

16 'Et lhugénne moodih™ ooyoh whunanistl'oo-i
bez ts'e Sizi dahinilhti 'ink'ez 'onghunne lhuganne
ts'ilyawh buka' hudani'.

17 Luglok dulk'in-i, 'i Sizi hit'ahuyalhbal. Whus
n'awh nahinilhjaz, 'i hitsi nehidan'ai.

18 'Et hidilhti' nahoohoolh'i, 'ink'ez 'uhuyulhni,
“Lizwif bulerwe-un sa' cho hona'.”

* 15:16 Ndun moodih Pilate 'unt'oh.

19 Duchun be hitsi ts'e’ nalht'o, highd dizoh,
hibut dugwutsi be nehudulh, 'ink'ez hibut
nachanuldulh cha' huyulh'en.

20 Sizi highu nuwhulhya ‘etsul ‘'uhayinla
hukw'elh'az luglok dulk'un-i highu nahuyilhchoot,
'ink'ez dich'oh hinaih be ndhayalhti. 'Et 'awet
tulalhgus k'ehuyitalhtelh ts'e hitilhti.

Sizi tulalhgus k'ehiyilhti

21 'Et hidulh whe 'ilhoghun dune, Simon
huyulhni-un, Jerusalem ts'e tizya. 'En hidudizdil
'ink'ez Sizi ootulalhgus yuba idutitelh ha ‘et
néhininyoot, ndun Simon Cyrene whut'en-un,
'en Alexander 'ink'ez Rufus 'enne bub4 'unt'oh.

22'Et Sizi Golgotha huwhiitni ts'e huyoolhti. Ndi
Golgotha 'utsints'un niz'ai hutni whe' hutni.

23 'Et ts'ekoo too' 'ink'ez yoo, myrrh huyulhni,
hitadinla, i Sizi huyuhuyoolhnai' hukwa' huyinla, ‘et
hoonts'i 'aw lheyilhchulh.

24 'Et tulalhgus k'ehuyilhti 'ink'ez hinaih 'i
‘uhuntulhdulh whe higha ‘'ainlih whe hinaih
lhtahayulya.

25Bundada' whe 9:00 'uhunit'oh at'en Sizi tulal-
hgus k'ehiyilhti.

26 Ndet la hukwa' huyinla hutni-un, ‘et
‘uk’ehthoonguz, ' hiyando whahidin'ai. Ndi khuni
‘uk'ehuyinguz-i ndutni,

Lizwif bulerwe, ni.

27 Nane 'undunut'thne cha huyulh tulalhgus
K'ébihilhti, 'ilhoghun ooghu nailhni ts'ungus 'ink'ez
'ilhoghun ooghe 'intl'us ts'e.

28 'Uda’' Yak'usda ooghuni 'uk'unusguz-i whuz
un'a 'uhdoja ndutni whe, “Dune ntsi'ne dult'oh

huninzun.” ] _ ]
29 Dune 'oh whuya 'oh nudilhne ndéndunul'us

'ink'ez Sizi highudloh, “Hee! Nyun lakw 'udini,
‘Lugliz whucho yanahootdnyus 'ink'ez tat dzin
na'whutanlelh,” dini?

30 'Andit 'ahoh nanaindaih, 'ink'ez 'ududilyih,”
huyulhni.

31 Whuz un'a za Lizwif lubret bumoodihne
'ink'ez Moses be 'udustl'us 'uk'ununaguzne, 'enne
cha, Sizi highudloh 'ink'ez njan dulhodutni, “Uy-
oonne ilhyiz, 'et hoonts'i didutch'oh 'andit 'udu-
doolyih ait'oh.

32 'Andit Christ, Lizwif bulerwe ts'unoolh'-en
nanadoja', 'et la neba 'alha’ oot'e’.” 'Et nyoonne
nane hizih tulalhgus k'ut sulhtine, 'enne cha high-
udloh.

Sizidazsai
33 Dzetniz 'et whuts'un n'un whe 3:00 at'en
"‘uhunit'oh keyoh ndulcho whe tsalhgus naki.

34Whulh 'ilho hooloh sadzi ook'oh 'uhoonist'oh,
‘et Sizi soo tube cho hainzul whe, dughuni k'un'a
'utni, “Eloi, Eloi, lama sabachthani,” “SYak'usda,
sYak'usda, di ha sladantni?” ni whe 'utni.

35 'Et whulohne dune 'et nudilhyane hidants'o,
'ink'ez 'uhutni, “Hadih Elijah hahuyih.”

36 'Tlhoghun whusdlgai, 'ink'ez duchun
oola'dul'oo-i ts'ekoo too' dunink'oz-i ye tunayuzsi,
'ink'ez ndo Sizi yuza bé yunintan, 'ink'ez 'utni,
“K'at Elijah whusainya 'ink'ez tilah tulalhgus k'ut
nandyoolhtelh.”

37'Et Sizi tube cho hainzul 'ink'ez dazsai.

38 Lizwif bulugliz whucho chunkelh dizti'-i oo'ih
yunant'i, i cha soo Ihdohoolcho yo un'a lIhts'ench'ul.

39 Lhuganne moodih tulalhgus yubut usyin. Sizi
nts'en'a la hainzul, 'ink'ez dazsai 'et yunalh'en.
“Ndun dune 'alha azi Yak'usda ooYe' unli,” ni.

40 Ts'ekoo cha 'et nudilhya yoo 'az de whuts'un
huwhunilh'en. = Butoh Mary Magdalene cha,
'ink'ez Mary Jamesyaz, 'ink'ez Joses bulh buloo,
'ink'ez Salome cha.

41 'Enne Sizi Galilee 'et 'ut'en whe hiyununizdil
'ink'ez hila 'it'en. 'Uyoonne ts'ekoo lhane cha 'et
‘uhut'en. 'Enne Jerusalem ts'e heyuhandandil.

Joseph Sizi 'ayalhti

42-43 'Et 'awet hulhgha ts'étizut whe Joseph Ari-
mathea whut'en-un whusainya. 'En nahiyilhne toh
boozi' unzoo-un 'unt'oh. 'En, 'oh de Yak'usda
ook'ine' whut'en-un, 'et hukwa itis'en. 'Et dzin
nats'ulyis dzin huba lhahudutneh-un '6ohoont'oh.
Soo Joseph oodzi hooni whe Pilate yubut neninya,
'ink'ez Sizi 00zi yuts'u yuka' dani'.

44 'Et Pilate ooba hooncha Sizi 'uda' dazsai.
Lhugan moodih, 'en yuka' dani' 'ink'ez 'uyulhni,
“Sizi'uda’ tilah dazsai?”

45 'Et hukw'elh'az Thuganne moodih, “’Alha daz-
sai,” ni. 'Et Pilate Joseph, “Sizi 0ozi nay0lhchoot,”
yulhni.

46 Joseph naih dizti-i onket, 'ink'ez yuzi
nandyalhti, 'ink'ez nyoo naih dizti-i yugha
yozduz. 'Et tse 'an whuz 'ayalhti, 'ink'ez tse cho
whudunaidan'ai.

47 Mary Magdalene 'ink'ez Mary Joses ooloo
bulh 'enne bunalh, Sizi 'et nehinilhti.

16
Sizi dunadija

1 Lizwif nahulyis dzin hukw'elh'az hulhgha
ts'e Mary Magdalene, 'ink'ez Salome cha, 'ink'ez
Mary James ooloo cha, yoo sooltsun-i honket, Sizi
ooyust'e hiye hitilho huba.

2'0m bun bundada' 'uda' lisman 'udechoo dzin,
‘et sa hain'ai whe ts'un k'uz hutizdil.

3 Whuz hidulh whe ‘'ulhodutni, “Tse cho
ts'un k'ut whudandunin'ai-i mbe suba neba
whusaidoo'alh?”

4Tse 'uda' whusandunilgai whe hotilh'en.

5'Et tse 'an 'uhandil whe chilh ulhyul-i be dune
unli, 'en nailhni ts'unk'us usda whe hitilh'en. 'Et
bugha 'anjaz.

6 'Et 'ubulhni, “Nulhjut iloh! T'eoonuszun Sizi
Nazareth whut'en-un, tulalhgus k'ehiyilhti-un, 'en
ookunahta whe 'aht'en. Hooloh! Dunadija whe
‘unt'oh! Njan whunulh'en ilhté'-un.

7 'Awet nahdulh, Peter 'ink'ez 'onghunne
Sizi yugha hodul'ehne cha ubuduhni, Sizi daja
nohulhni da' nohtso Galilee ts'e tiyalh 'et 1a ooh'en,”
"‘ubtlhni.

8'Et'awet tse 'an tendhalghaz 'ink'ez nahutilhghaz
tube bugha ne'usjaz 'ink'ez 'aw dune lhodinel
hunuljut 'et huwa.

Sizi Mary Magdalene yunalhts'et hainya
9'Et Sizi dunadija hukw'elh'az, Lizwif nahulyis

dzin 'om bun bundada' 'uda' 'et Sizi 'udechoo
Mary Magdalene, 'en cho yunalhts'et hainya. 'En

la Thtak'dnt'i ntsi-i nududeh-i ye yahanananyoot
inle'.

10 Sizi yulh "at'en inle'ne hik'enudle, 'ink'ez hutso
whe bughu ninya 'ink'ez 'ubudani',

11 Sizi khuna whe yan'en, 'et hoonts'i 'aw buba
'alha lhe'dusnih.

Sizi nane yugha hodul'ehne bunalhts'et hainya

12'Et hukw'elh'az Sizi 'uts'un un'a be hdodat'en
whe nane 'uts'un keyoh ts'e hi'us whe bunalhts'et

hainya.
13 Whusanahit'az whe, ‘onghunne bubulh
nawhuhulnuk whe 'aw buba 'alha lhe'hudusnih.

Sizi whunizyane 'on 'at 'ilhoghun bunalhts'et
hainya.

14'Et hukw'elh'az Sizi yugha hodul'ehne whu-
nizyane 'on 'at 'ilhoghun na’hut'alh whe bunal-
hts'et hainya. 'Et 'aw be 'alha’ hoont'oh-i Ihuhit'i
'ink'ez 'uts'un 'oninzun. 'Et huwa mbene la
yan'enne 'aw buba 'alha lhe'hudusnih, 'et Sizi
hukwa' budani',

15'ink'ez 'ubulhni, “Yinka ndulcho whe ndhdilh,
:[ink'ez khuni unzoo-i yinka dune'ne whubunulh-

un.

16 Mbe ooba 'alha hoont'oh-un, 'ink'ez too be
"Ulya de, 'en dutijih. Mbe la ooba 'alha lhe'hoot'oh-
un, 'en hoontsi' hukw'un'a ooba nahutideh.

17 Mbene la ooba 'alha' 'ust'ohne, 'enne la be
ulhtus-un bugha Ootas'alh. Si soozi' gha ntsi-i
nududeh-i dune ts'u handhuyuntiyulh. 'Uyoo khuni
be cha yahatilhduk.

18 Nahunit'a whe tl'ughus ntsi'-i hilhchoot, k'us
lubezo whe hitnai' de, 'et hoonts'i 'aw dalhotisnel.
'Ink'ez unduddane butsi k'ehudilnih, 'enne cha soo
na'hutitnelh.”

Sizi yak'uz whenaja

19 'Et hukw'elh'az 'et Sizi neMoodihti dune
bubulh yalhduk ‘etsul 'udija whe, ‘et yak'uz

whendja 'ink'ez Yak'usda ooghu nailhnih ts'unk'us
natl'adida’.

20 Yugha hodul'ehne ndulcho nahudilh, 'ink'ez
dune bulh yahalhduk. 'Et neMoodihti bubulh "at'en
'ink'ez be ulhtus-i butl'adan'ai, 'et huwa ooghuni
be yahulhduk-un, 'alha’ hutni whe' hutni. 'Et ndo
honeh.

